
2023 йил 29 май куни Тошкент шаҳрида 
Ўзбекистон Халқ демократик партияси-
нинг XIII Қурултойи бўлиб ўтди.

Унда партия аъзолари томонидан ҳудудлар-
дан сайланган делегатлар, партия Марказий 
Кенгаши аъзолари, Олий Мажлис Қонунчилик 
палатаси депутатлари, партия фаоллари, экс-
пертлар ва ОАВ вакиллари иштирок этди.

Қурултой кун тартибида Ўзбекистон Халқ 
демократик партиясидан Ўзбекистон Республи-
каси Президентлигига номзод кўрсатиш ҳамда 
номзоднинг дастури тўғрисидаги масалалар 
кўриб чиқилди.

Қурултойда 2023 йил 9 июль куни бўлиб 
ўтадиган Ўзбекистон Республикаси Президен-
ти сайлови миллий сайлов қонунчилигининг 
янги тамойиллари, умумэътироф этилган 
халқаро стандартлар асосида очиқ ва шаф-
фоф ўтказилиши, сайлов кампанияси даврида 
барча сиёсий партиялар ва улар томонидан 
кўрсатилган номзодлар учун соғлом рақобат 
муҳити, тенг шароитлар таъминланиши таъ-
кидланди.

ЎЗБЕКИСТОН ХАЛҚ ДЕМОКРАТИК ПАРТИЯСИНИНГ 

XIII ҚУРУЛТОЙИ БЎЛИБ ЎТДИ

Давоми 2-бетда. 

Ўзбекистон Республикаси 
Олий Мажлиси Сенатининг 

қирқ биринчи ялпи мажлиси 
очилиши тўғрисида

Ўзбекистон Республикаси Олий Мажлиси Се-
натининг қирқ биринчи ялпи мажлиси 2023 йил 
1 июнь куни соат 10:00 да Тошкент шаҳрида 
Олий Мажлис Сенатининг мажлислар залида ўз 
ишини бошлайди.

Ялпи мажлис видеоконференцалоқа тарзида 
жорий йилнинг 1-2 июнь кунлари ўтказилиши 
режалаштирилган.

Ялпи мажлис Сенатнинг YouTube тармоғи-
даги саҳифаси орқали тўғридан-тўғри ёритиб 
борилади.

ЎзА.

Республикамизнинг барча вилоятларида 
жорий йилнинг 29-30 май кунлари Ўзбекис-
тон Республикаси Марказий сайлов комис-
сиясининг 2023 йил 19 майдаги “Муддатидан 
илгари Ўзбекистон Республикаси Президенти 
сайловини ўтказувчи сайлов комиссиялари 
аъзоларининг малакасини оширишни ташкил 
этиш тўғрисида”ги 1261-сон қарори билан 
тасдиқланган “Муддатидан илгари Ўзбекистон 
Республикаси Президенти сайловини ўтка-
зувчи комиссиялар аъзоларининг малакаси-

ни оширишнн ташкил этиш Коцепцияси”га 
мувофиқ, 104 нафар республика тренерлари 
томонидан Қорақалпоғистон Республикаси, 
вилоятлар ва Тошкент шаҳри марказларида 
944 нафар ҳудудий тренерлар учун икки 
кунлик ўқув-дастурига асосан ўқув-амалиёт 
машғулотлари ўтказилмоқда.

Марказий сайлов комиссияси
Матбуот хизмати.

Жойларда сайловга тайёргарлик кўриш ва уни ўтказишга 
доир ўқув-амалиёт машғулотлари бўлиб ўтмоқда

САЙЛОВГА ТАЙЁРГАРЛИК 
ЖАРАЁНЛАРИДА ХОТИН-ҚИЗЛАР ВА 

ЁШЛАРНИНГ ФАОЛЛИГИ ОШИРИЛАДИ

Ўзбекистон Халқ демократик пар-
тияси Марказий Кенгаши медиа-мар-
казида “Сайловга тайёргарлик жа-
раёнларида хотин-қизлар ва ёшлар-
нинг фаоллигини ошириш” мавзусида 
очиқ мулоқот бўлиб ўтди.

Ўзбекистон ХДП Марказий 
Кенгаши масъуллари, Ўзбекистон 
Республикаси Олий Мажлиси Сенати 
аъзолари, Қонунчилик палатаси 
депутатлари, Олий Мажлис ҳамда 
Сенат ҳузуридаги Ёшлар парламенти 
аъзолари, халқ депутатлари Тошкент 
шаҳар ҳамда Тошкент вилоят 
Кенгашлари депутатлари, партиянинг 
“Аёллар” ҳамда “Ёшлар” қанотлари 
фаоллари, ОАВ ходимлари иштирок 
этган тадбирни кириш сўзи билан 
Халқ демократик партияси Марказий 
Кенгаши раиси ўринбосари Шарипов 
Фирдавс Холназарович очиб берди. 
Фирдавс Холназарович ўз сўзида 
Ўзбекистон Халқ демократик 
партиясининг сайловга тайёргарлик 
кўриш жараёнлари, бунда хотин-қизлар 
ва ёшларнинг фаоллигини ошириш 
масалалари ҳақида гапирди.

Йиғилишда таъкидланганидек, 
сўнгги вақтларда жамиятда аёлларнинг 
мавқеи мустаҳкамланиб бормоқда. 
Давлат ташкилотлари, жамоат 

хизматларида аёллар кенг фаолият 
юритмоқда, бошқарувдаги роли ҳам 
ортиб бормоқда. Ёшлар масаласи ҳам 
ҳамиша давлатимизнинг эътиборида. 
Шу боисдан ҳам сиёсий жараёнда 
хотин-қизлар, ёшларнинг фаоллигини 
ошириш, уларнинг ўз конституциявий 
ҳуқуқидан эркин фойдаланиши, ўзлари 
танлаган номзодга овоз бериши учун 
зарур шарт-шароитлар яратиш, сайловга 
тайёргарлик жараёнларига кенг жалб 
этиш мақсадга мувофиқ бўлади.

Тадбирда қатнашган Ўзбекистон 
Республикаси Олий Мажлиси Сенатининг 
Хотин-қизлар ва гендер тенглик 
масалалари қўмитаси раиси Қодирхонова 
Малика Акбаровна хотин-қизлар ва 
ёшларнинг сайлов жараёнларида 
фаол иштирок этишини таъминлаш 
юзасидан ўз тавсияларини берди. Сайлов 
қонунчилигига киритилган янгиликлар 
тўғрисида Олий Мажлис Қонунчилик 
палатаси депутати Дилбар Мамаджанова 
ҳам ёшларга гапириб берди.

Учрашув самимий, савол-жавобга бой 
тарзда кетди. Олий Мажлис ҳамда Сенат 
ҳузуридаги Ёшлар парламенти аъзолари 
муҳим сиёсий жараёнда зарур тавсия ва 
янгиликлар ҳақида тўлиқ тасаввурга эга 
бўлишди.

Ўз мухбиримиз.

МАМЛАКАТИМИЗДА МИЛ-
ЛИЙ САЙЛОВ ҚОНУНЧИЛИ-
ГИ ВА АМАЛИЁТ БОЙ АМА-
ЛИЙ ТАЖРИБА, ХАЛҚАРО 
САЙЛОВ СТАНДАРТЛАРИ 
АСОСИДА ТАКОМИЛЛАШИБ 
БОРАЁТГАНИ, ФУҚАРОЛАР-
НИНГ СИЁСИЙ-ҲУҚУҚИЙ ХА-
БАРДОРЛИГИ ВА ФАОЛЛИГИ 
ОРТГАНИ ДЕМОКРАТИК ИС-
ЛОҲОТЛАРНИ РИВОЖЛАН-
ТИРИШГА КАТТА ТУРТКИ БЕ-
РАЁТГАНИ, МАНА ШУНДАЙ 
МУҲИМ ДАВРДА ЎТАЁТГАН 
ПРЕЗИДЕНТ САЙЛОВИДА 
МУНОСИБ ИШТИРОК ЭТИШ 
ХАЛҚ ДЕМОКРАТИК ПАРТИЯ-
СИНИНГ ҲАР БИР АЪЗОСИ 
ЗИММАСИГА КАТТА МАСЪУ-
ЛИЯТ ЮКЛАШИ ҚАЙД ЭТИЛ-
ДИ.

Қурултойда Ўзбекистон Халқ демокра-
тик партиясидан Ўзбекистон Республикаси 
Президентлигига номзод кўрсатиш тўғриси-
даги масала атрофлича муҳокама қилинди. 
Партия Марказий Кенгашининг жорий йил 
12 май куни бўлиб ўтган пленумида Халқ 
демократик партиясидан партия Марказий 
Кенгаши раиси, Олий Мажлис Қонунчи-
лик палатаси Спикери ўринбосари Улуғбек 
Илясович Иноятов номзодини илгари суриш 
ҳақида қарор қабул қилинган эди.

Шундан сўнг Ўзбекистон Республикаси 
Сайлов кодексига мувофиқ, Ўзбекистон Халқ 
демократик партияси ваколатли вакили Ўз-
бекистон Республикаси Президенти сайлови-
да иштирок этишга ижозат сўраб Марказий 
сайлов комиссиясига ҳужжатларни топшир-
ди. Ҳужжатларни ўрганиб чиққан Марказий 
сайлов комиссияси ЎзХДПнинг 2023 йил 9 
июль куни бўлиб ўтадиган Президент сайло-
вида иштирок этиши учун ижозат берди.

Сўзга чиққан партия фаоллари Улуғбек 
Иноятов номзодини қўллаб-қувватладилар. 
Қурултойда номзод масаласи бўйича муҳо-
камалардан сўнг Ўзбекистон Республикаси 
Президенти сайловида Халқ демократик 
партиясидан Улуғбек Илясович Иноятовни 
номзод сифатида кўрсатиш ҳақида қарор 
қабул қилинди.

Қурултойда Ўзбекистон Халқ демокра-
тик партиясидан Ўзбекистон Республикаси 
Президентлигига номзоднинг Дастури тўғ-
рисидаги масала ҳам атрофлича муҳокама 
қилинди.

Номзод дастурида кўзланган асосий 

мақсад мамлакатимизда ижтимоий адолат, 
ижтимоий тенглик ва халқ ҳокимиятчилиги 
мезонларига мос келадиган демократик иж-
тимоий давлатни барпо этишдир.

Дастурда давлат ва жамиятни ривож-
лантириш, ҳуқуқлар ва имкониятлар тенг-
лигини таъминлаш, кучли ижтимоий сиёсат 
юритиш йўналишларида 100 га яқин таклиф 
ва ташаббуслар илгари сурилмоқда. Ху-
сусан, ижтимоий давлатчилик пойдевори, 
барқарор жамият ва фаровон турмуш асоси 
сифатида кучли ижтимоий сиёсат соҳасида 
пенсия тизимини такомиллаштириш, “Энг 
кам истеъмол харажатларини белгилаш 
тартиби тўғрисида”ги, “Кўп квартирали 
уйлар ва бошқа кўчмас мулк объектларини 
улуш қўшган ҳолда қуришда иштирок этиш 
тўғрисида”ги, “Уй-жой қурилишини давлат 
томонидан қўллаб-қувватлаш тўғрисида”ги 
қонунларни қабул қилиш, тиббий хизмат-
ларни рақамлаштириш, мактаблар ўқув 
дастурларида чет тиллар ва IT бўйича ўқув 
соатларини кескин кўпайтириш, ижара ком-
пенсация тизимини докторантларга нисба-
тан ҳам жорий этиш, пенсионерларнинг ҳаёт 
даражасини яхшилаш, уларнинг ижтимоий 
фаоллигини кучайтириш каби ташаббуслар 
илгари сурилмоқда.

Барқарор тараққиёт ва ижтимоий фаро-
вонлик асоси сифатида ижтимоий йўналти-
рилган бозор иқтисодиётини шакллантириш 
мақсадида иқтисодиётда давлатнинг фаол 
роли ва иштирокини сақлаб қолиш, маҳал-
лий инвесторларга хорижий инвесторлар 
билан бир хил имтиёзлар бериш, қимматба-
ҳо мол-мулк учун солиқ жорий этиш, Интер-

нет, ижтимоий тармоқлар орқали тижорий 
фаолият, реклама билан шуғулланаётганлар 
даромадларини солиққа тортиш, якка тар-
тибдаги тадбиркорлар ва юридик шахслар 
шуғулланиши мумкин бўлган соҳаларни 
ҳамда ўзини ўзи банд қилган деб ҳисоблана-
диган фаолият турлари рўйхатини кенгайти-
риш каби ташаббуслар ўрин олган.

Қонун устуворлигини, тенглик ва инсон 
ҳуқуқларини таъминлаш гарови сифатида 
суд-ҳуқуқ ислоҳотларига ҳам номзод дас-
турида алоҳида эътибор қаратилган. Ушбу 
йўналишда вилоят, туман (шаҳар) судла-
ри раисларини ҳар йили ротация қилиш, 
одил судловни амалга оширишда ҳакамлар 
ҳайъати институтини жорий қилиш, соҳавий 
назорат органлари (инспекциялар) фаолия-
тини кучайтириш, фуқароларнинг меҳнат 
ҳуқуқларини амалга оширилишида жамоат-
чилик назорати ва меҳнат инспекциясининг 
ролини ошириш, тартибга солинмаган пиё-
далар ўтиш йўлакларини хатловдан ўтказиб, 
светофорлар билан жиҳозлаш бўйича дастур 
қабул қилиш каби бир қатор янги ва муҳим 
таклиф-ташаббуслар ўрин олган.

Номзоднинг дастурида ижтимоий тенг-
ликка ва халқ ҳокимиятчилигига асосланган 
демократик бошқарув тизимини ислоҳ этиш 
бўйича ижро ҳокимияти томонидан муҳим 
ижтимоий-иқтисодий масалалар бўйича 
қарорлар қабул қилишда сиёсий партиялар 
фракциялари билан маслаҳатлашувлар ўтка-
зиш, айрим давлат функцияларини босқич-
ма-босқич фуқаролик жамияти институтлари-
га ўтказиш, давлат бошқарувида фуқаролик 
жамияти институтларининг бевосита иштиро-

кини кенгайтириш ҳамда сиёсий партиялар, 
уларнинг депутатлик бирлашмаларининг 
ҳуқуқ ва ваколатларини янада кенгайтириш 
каби таклифлар илгари сурилмоқда.

Дастурда очиқлик ва миллий манфаатлар 
устуворлигига асосланган конструктив таш-
қи сиёсат масаласига ҳам алоҳида эътибор 
қаратилган. Хусусан, ушбу йўналишда инсон 
ҳуқуқлари соҳасидаги халқаро ҳужжатларга 
қўшилиш, Ташқи меҳнат миграцияси агент-
лигининг фаолиятида очиқлик ва ошкора-
ликни таъминлаш ҳамда жамоатчилик назо-
ратини кучайтириш каби таклифлар илгари 
сурилмоқда.

Қурултой делегатлари номзод дастури 
Халқ демократик партиясининг устувор дас-
турий ғоя ва мақсадларига мос эканини, дас-
турда партия электорати, аҳолининг эҳтиёж-
манд қатлами ҳуқуқ ва манфаатлари биринчи 
навбатда ҳисобга олингани қайд этилди.

Шу билан бирга, делегатлар номзод дас-
турини шакллантириш бўйича республика-
мизнинг барча ҳудудларида изчил иш олиб 
борилгани, партия аъзолари, хайрихоҳлар, 
бошланғич ташкилотлардан тортиб, ҳудудий 
кенгашларгача таклифлар олингани, дас-
турда партиянинг кўп минг сонли аъзолари 
фикри ва қарашлари ўз ифодасини топаёт-
ганини таъкидлашди.

Қурултойда Ўзбекистон Республикаси 
Президентлигига Халқ демократик партияси-
дан кўрсатиладиган номзоднинг дастури ҳам 
тасдиқланди.

Ўзбекистон Халқ демократик партияси
Ахборот хизмати.

ЎЗБЕКИСТОН ХАЛҚ ДЕМОКРАТИК ПАРТИЯСИНИНГ 

XIII ҚУРУЛТОЙИ БЎЛИБ ЎТДИ

— Бугун биз сизлар билан яна бир 
муҳим сиёсий тадбир – муддатидан илгари 
Ўзбекистон Республикаси Президенти 
сайлови олдидан учрашиб турибмиз.

Бугунги йиғилишимизда партиямизнинг 
ушбу сайлов кампаниясида 
муваффақиятли иштирок этиши билан 
боғлиқ масалалар атрофлича муҳокама 
қилинмоқда, режалар, дастурлар ва ғоялар 
ўртага ташланмоқда.

Халқимиз якдиллик билан, ижтимоий 
бирдамлик билан сиёсий жараёнга, 
мамлакатимиз тақдири ва келажагига 
дахлдор бўлган Конституцияни 
қўллаб-қувватлади. Юқорида сўзга 
чиққанлар таъкидлаганидек, партиямиз 
референдум натижаларини халқимиз сиёсий 
иродасининг олий ифодаси, деб билади.

Барчамизга маълумки, Конституциямизга 
биноан Президент сайловининг асосий 
субъекти сиёсий партиялардир. 

Демак, мамлакатимиз сиёсий майдонида 
ўз ўрни ва мавқеига эга, барча сайловларда 
фаол қатнашиб келаётган партия сифатида 
Ўзбекистон Халқ демократик партияси 

сайловда ўз нуфузига муносиб тарзда 
иштирок этиши лозим. 

Юқорида таъкидлаганидек, масъулиятли 
сиёсий жараёнда муносиб қатнашиш учун 
партиямиз барча имкониятларини сафарбар 
этади, чунки салоҳиятни тўла ишга солиш 
орқали кутилган натижага эришиш мумкин.

Улуғбек Илясович кўп йиллардан бери 
давлатимиз ва жамиятимиз учун фидокорона 
хизмат қилиб келмоқда. Унинг таълим ва 
партиямиз ривожига қўшган ҳиссаси катта.

Номзоднинг дастури билан танишар 
эканмиз, партиямизнинг электорати 
манфаатларидан келиб чиқиб ижтимоий 
йўналтирилган бозор иқтисодиётини 
ривожлантириш устувор йўналиш этиб 
белгиланганлигини кўриш мумкин. 

Бунда иқтисодиётда давлатнинг 
фаол роли ва иштирокини сақлаб 
қолиш кераклиги ҳақидаги таклифлари 
молиявий инқирозларнинг олдини олиш 
учун давлатнинг тартибга солувчанлик 
функцияларидан тўлиқ воз кечмасликка 
хизмат қилади. 

Шу билан бирга, барча турдаги жарима, 
давлат божи, йиғим ва бошқа тўловларни 
алоҳида давлат органларининг бюджетдан 
ташқари жамғармаларга эмас, балки Давлат 
бюджетига йўналтириш лозимлиги ҳақидаги 
ғояни алоҳида қайд этмоқчиман. Албатта, 
бу пуллар Давлат бюджетига келиб тушиши 
ва аҳоли ўртасида адолатли тақсимланиши 
лозим. Бу ўз навбатида алоҳида тор 
идоравий манфаатлар орқасидан қувишни 
бартараф этади, давлат хизматчисини 
ундириладиган жаримага боғлиқликдан халос 
этади, холисликни таъминлайди. 

Дастурда эътиборга сазовор яна кўплаб 
ғоялар илгари сурилган, лекин вақт 
чекланганлиги сабабли уларнинг барчасига 
тўхталиб ўтолмайман.

Қадрли дўстлар, бугунги 
қабул қилинадиган қарорларни 
ҳамда партиянинг номзодини 
қўллаб-қувватлаган ҳолда, режа 
ва дастурлар доирасидаги барча 
тадбирларнинг юқори савияда, сайлов 
қонунчилигининг асосий тамойил ҳамда 
талабларига мос равишда ўтишини 
таъминлашга ўз ҳиссасимизни қўшамиз.

Шарофиддин НАЗАРОВ,
Ўзбекистон Республикаси 
Олий Мажлиси Қонунчилик 
палатасининг Бюджет ва 
иқтисодий ислоҳотлар 
қўмитаси раиси:

— Мамлакатимизда яна бир муҳим 
сиёсий имтиҳон – Ўзбекистон Респуб-
ликаси Президенти сайловига тайёр-
гарлик кўрилмоқда.

Сайлов, бу – шунчаки расмий тад-
бир эмас, балки мамлакатимиз ҳаёти-
даги улкан сиёсий воқеа, Ватанимиз 
равнақи, тараққиёти, барчамизнинг 
эртанги кунимиз айни мана шу билан 
бевосита боғлиқ.

Шу билан бирга сайлов сиёсий пар-
тия учун имконият дегани. Партиямиз 
ҳам ушбу имкониятдан тўғри фойдала-
ниши керак. 

Партиямиз учун аввалги йилларда 
бўлгани каби, ўсиб бораётган партия-
лараро рақобат шароитларида таш-
кил этиладиган сайлов кампанияси 
жиддий имтиҳон бўлиши билан бирга 
ўйлаймизки, ҳеч шубҳасиз, бугун 
кўриб чиқиладиган барча масалалар-
нинг муҳокамаси, партиямиз олдида 
турган устувор вазифаларни ҳал 
қилишнинг оқилона йўлларини бел-
гилаб олиниши келгусида партиямиз-
нинг юксак марраларга эришишига 
сабаб бўлади.

Бу жараёнларда Халқ демократик 
партиясининг парламентдаги фракция-
си ҳамда халқ депутатлари кенгаш-
ларидаги партиямиз гуруҳлари Пре-
зидентлик сайловида фаол иштирок 
этади.

Шу ўринда партиямиздан Прези-
дентликка номзод сифатида кўрсати-
лаётган Улуғбек Илясович ҳақида ҳам 
тўхталиб ўтсам. 

У киши жуда самимий, оддий, 
очиқкўнгил инсон. Шу билан бирга, ўз 
принципларига содиқ, профессионал, 
қатьий сиёсий позициясига эга, партия 
электорати манфаатларини собитқа-
дамлик билан илгари сура олади. Кўп 
сонли партия аъзолари ва аҳоли ўрта-
сида ҳурмат ва эътиборга эга.

Бугун партиямиздан Президентлик-
ка номзоднинг дастури эътиборимизга 
ҳавола қилинди. Дастурда ижтимоий 
давлат ривожланишининг истиқболла-
ри изчиллик билан баён этилди. 

Рухсат берсангизлар дастурнинг 
суд-ҳуқуқ соҳасини ислоҳ қилишга 
қаратилган айрим жиҳатларига тўхтал-
сам. 

Дастурда вилоят, туман (шаҳар) 
судлари раисларини ҳар йили рота-
ция қилиш амалиётини жорий этишни 
тўғри таклиф, деб ҳисоблайман. Суд 
ҳокимиятининг мустақиллиги ва объек-
тивлигини таъминлашда кадрларнинг 
алмашиб турилиши аҳамияти катта. 

Бу ўз навбатида коррупциявий 
ҳолатларнинг олдини олади, таниш-
билишчилик каби салбий, жамиятни 
емирадиган иллатларнинг ривожлани-
шига йўл қўймайди.

Шу билан бирга, “Хабеас корпус” 
институти қўлланишини янада кенгай-
тириш, одил судловни амалга ошириш-
да ҳакамлар ҳайъати институтини (суд 
присяжных) жорий қилиш ҳақидаги 
таклифлари ҳам ҳозирги замон реал-
ликларига мос келади. Бунинг нати-
жасида суд ишларини кўриб чиқишда 
жамоатчиликнинг иштироки ва холис-
лик таъминланади.

Бир сўз билан айтганда, Улуғбек 
Илясович муносиб номзод, уни ва 
унинг дастурини қўллаб-қувватлайман.

Олим РАВШАНОВ,
ХДП Қашқадарё вилоят 
кенгаши раиси, халқ 
депутатлари Қашқадарё 
вилоят Кенгаши депутати, 
партия гуруҳи раҳбари:

 Давоми, бошланиши 1-бетда. 

— Мен кўп йиллардан бери шу партиянинг аъзосиман. 
Биласизми,  партиянинг бир бўлаги бўлиш ҳам бир бахт. 
Чунки партиянинг бир ажойиб хусусияти бор. Таклифлар, 
ташаббуслар, фикрлар пастдан юқорига қараб йўналади. 

Қурултойда тасдиқланган номзоднинг дастури партия-
нинг энг қуйи ташкилотларидан бошлаб шакллантирил-
ганини алоҳида таъкидламоқчиман. Маҳаллалар, бош-
ланғич ташкилотлардан тортиб то Марказий Кенгашгача 
бўлган тузилмаларимиз, партия электорати, аъзолари ва 
хайрихоҳларимиз ҳам ўзларининг фикр ва таклифлари 
билан иштирок этишган.

Бугун биз бутун республика бўйлаб келган таклифлар 
асосида шаклланган дастурни қўллаб-қувватладик.

Дастур ҳақида қисқача тўхтамоқчиман. Дастурда за-
монамизнинг энг оғриқли масалаларидан бири бўлган 
коррупцияга қарши кураш мавзуси ўрин олган. Бу так-
лифни партиядошларимиз ҳам қўллаган.

Коррупция нафақат битта жамиятнинг муаммоси, бал-
ки буни глобал масала десак ҳам бўлади. Ҳамма давлат 
коррупцияга қарши курашади. Энг ёмони, таълим тизими-
даги коррупция. Чунки, коррупцион таълим тизимининг 
биритувчиси катта эҳтимол билан эртага унинг тарғибот-
чисига айланади.

Масалан, битта талаба ўзлаштириши қониқарсиз. Ле-
кин у олий таълимни коррупцион йўллар билан тугатди, 
деб фараз қилайлик. У эртага қаерда ишласа ҳам кор-
рупцияга мойил бўлади. Сабаби, у етук кадр эмас ва ўз 
ишини бажаролмайди. Бундай ҳолатда коррупцияга йўл 
очилади. Шунинг учун бизнингча биринчи навбатда таъ-
лим тизими коррупциядан холи бўлиши керак.

Биласизми, таълим яхши бўлса, одамлар ҳам, жамият 
ҳам яхшиланади. Таълим бўлса, инсон капитали ривож-
ланиб, мамлакатда камбағал қатлам камаяди.

Номзод дастурида коррупцияга қарши кураш, таълим-
ни ривожлантириш бўйича илгари сурилаётган таклиф-
лар партиямиз асосий мақсадларига ҳам тўғри келади. 
Дастурда ҳаётий ғоялар кўп.

Қонунчиликдаги имкониятлардан самарали фойдала-
ниб, сайлов билан боғлиқ жараёнларни тизимли ташкил 
қилишимиз зарур.

— Сайлов ва сиёсий жараёнлар мамлакатда ижтимоий 
барқарорликни таъминлашда муҳим аҳамиятга эга. Ҳамма-
миз турли соҳа, турли касб вакилларимиз, фаолиятимиз ва 
фикрларимиз турлича. Лекин сайлов жараёнларида ҳамма-
миз мамлакатнинг кейинги истиқболи, жамиятимиз қандай 
йўлдан кетиши ҳақида фикр юритамиз.

Бугун қурултойда шу жиҳатдан муҳим қарорлар қабул 
қилинди.

Номзодимизнинг дастурига алоҳида эътибор қаратдим. 
Унинг ҳар томонлама мукаммал тайёрланганлиги, унда 
илгари сурилган мақсад ва вазифалар ҳар бир юртдо-
шимизни қизиқтириши, мамлакатимизни янада тараққий 
эттиришга қаратилган илғор ғоялар билан бойитилганига 
гувоҳ бўлдик.

Айниқса, ижтимоий бирдамлик тамойилига алоҳида 
эътибор қаратилгани мени қувонтирди.

Хабарингиз бор, бугун дунё нотинч, ер шарининг 
ҳар бир бурчагида таҳлика, хавотир мавжуд. Шундай 
вазиятда мамлакат ичидаги бирдамлик энг қадрлиси 
бўлади. Юртимизда бугунги кунда 130 дан ортиқ миллат 
ва элатлар аҳил истиқомат қилмоқда, шижоат ва ишонч 
билан фаолият юритмоқда. Қувонарлиси, улар бир оила 
фарзандларидай бир-бири билан иноқ ва дўстона яшаб 
келмоқда. Бизнинг юртимиздаги бирдамлик ва миллатла-
раро тотувликка ҳар қандай давлат ҳавас қилса арзийди.

Халқ демократик партиясининг ижтимоий бирдамлик 
билан боғлиқ ғоялари шу жиҳатдан жуда ҳаётий, деб 
ўйлайман.

Қурултойда қўллаб-қувватланган номзодни анча вақт-
дан бери  яхши биламан. У кишининг етакчилиги даврида 
партиямиз ташкилотлари, депутатлик корпуси фаолияти 
халқимизга яқинлашди, мурожаатларни ҳал этишга, элек-
торат вакилларини қўллаб-қувватлашга эътибор кучайди. 

Мамлакатимиз равнақи, халқимиз келажаги учун 
Президент сайловида миллатидан қатъи назар, барча 
юртдошларимиз фаол қатнашади, деб ишонаман. 

Олим ТЎЙЧИЕВ, 
Ўзбекистон Қаҳрамони, 
“Ўзметкомбинат” акциядорлик 
ишлаб чиқариш бирлашмаси 
электрда пўлат эритиш цехи 
пўлат эритувчиси:

Виталий КИМ, 
“Geotech Group” компанияси 
директори, халқ депутатлари Мирзо 
Улуғбек туман кенгаши депутати:

— Ишонч билан айтиш мумкинки, бу йил 
мамлакатимиз сиёсий ҳаётида катта ўсиш 
ва давлатчилигимиз ривожи учун ҳам муҳим 
йил бўлмоқда.

Халқ демократик партиясининг XIII Қу-
рултойини ҳам бирдамлик ва кўтаринки 
руҳда ўтказиб олдик.

Маълумки, ҳар бир партиянинг ўз электо-
рати бор, умумий маънода партия ўз электо-
ратининг манфаатларини ифодалайди. Яъни, 
партия фуқароларнинг сиёсий иродасини 
рўёбга чиқарадиган институтдир.

Номзоднинг дастуридаги ижтимоий йў-
налтирилган давлат қуриш ғоясининг ортида 
ҳам партия электоратининг манфаатлари 
уфуриб турибди.

Номзоднинг дастуридан 9 та йўналишдаги 
ғоялар ўрин олган. Ҳар бир йўналишдаги 
ғоялар фақатгина жамият ҳаётини яхшилаш-
га, юксалтиришга қаратилган.

Дастурнинг ҳар битта бўлимида ижтимоий 
адолат, ижтимоий тенглик ғояларига асос-
ланган сиёсатни олиб бориш ва демократик 
ижтимоий давлатни барпо этиш энг олий 
мақсад эканлиги эътироф этилган.

Хусусан, унда иш билан таъминланмаган 
фуқароларни, айниқса, ишсиз аёллар сони-
ни камайтириш, фуқароларни камбағаллик 
ҳолатига тушиб қолишининг олдини олишга 
ёки камбағаллик тоифасига кириб қолган 
фуқароларни ундан чиқариш бўйича чора-
лар белгиланаётганлигини алоҳида таъкид-
лаш лозим. Ёки бўлмаса, “Энг кам истеъмол 
харажатларини белгилаш тартиби тўғри-
сида”ги қонунни қабул қилиш ҳам долзарб 
аҳамиятга эга.

Умуман, дастурда ҳар жиҳатдан мукаммал 
ва мамлакатимизни келгусида тараққий этти-
ришга қаратилган аниқ мақсадлар белгилаб 
олинган.

Очиғи, партиямиздан илгари суриладиган 
номзоддан шундай дастур кутгандим. Номзо-
димиз фидойи, жонкуяр, ҳеч кимдан ёрдами-
ни аямайдиган, айтиш мумкинки, партиямиз 
ғоя ва мақсадларига мос инсон.

Шунинг учун бугун бир овоздан, якдил-
лик билан номзод ва унинг дастурини мақул-
ладик. Энди сайлов билан боғлиқ кейинги 
муҳим жараёнларга катта масъулият ва ши-
жоат билан тайёргарлик кўрамиз.

Елена БАБЕНКО, 
Олий Мажлиси Қонунчилик 
палатасининг Экология ва атроф-
муҳитни муҳофаза қилиш масалалари 
қўмитаси аъзоси:
— Ҳар бир сиёсий партия қонунчиликда 

белгиланган ваколатдан фойдаланган ҳолда 
Ўзбекистон Республикаси Президенти сай-
ловида иштирок этишни мақсад қилар экан, 
ушбу лавозимга ўз электорати, аъзолари ва 
хайрихоҳларининг хоҳиш-истакларидан келиб 
чиқиб, энг муносиб номзодни танлаш ва кўр-
сатиш долзарб масала ҳисобланади.

Шу нуқтаи назардан, бугунги Қурултойи-
мизда кўп минг кишилик партиямиз аъзолари 
орасидан энг муносиби, катта ҳаётий тажри-
бага эга бўлган партиямиз Марказий Кенгаши 
раиси Улуғбек Иноятов Ўзбекистон Республи-
каси Президенти лавозимига номзод сифатида 
кўрсатилди ва ушбу таклиф барча делегатлар 
томонидан қўллаб-қувватланди.

Ушбу Қурултой Халқ демократик партияси-
нинг дастурий ғояларини жамоатчилик ораси-

да кенг тарғиб қилиш, мамлакатимиз сиёсий 
майдонидаги мавқеини ҳамда аҳоли орасидаги 
обрўсини янада ошириш, Ўзбекистон Респуб-
ликаси Президенти сайловини самарали таш-
кил қилишда муҳим қадам бўлади.

Бўлиб ўтган Қурултойда Ўзбекистон Рес-
публикаси Президентлигига номзоднинг дас-
тури эътиборимизга ҳавола этилди. Дастурда 
мамлакатимизда истиқболда бажарилиши 
лозим бўлган устувор вазифалар белгиланган-
лигига барчамиз гувоҳ бўлдик.

Дастурда ижтимоий йўналтирилган иқти-
содий сиёсат — кучли ижтимоий сиёсат асо-
сидир, деган ғоя илгари сурилмоқда. Демок-
ратик ижтимоий давлат ғояси халқимиз суйган 
ғоядир. Одамларимиз доимо унга интилган. 

Хусусан, маҳаллий инвесторларга ҳам 
хорижий инвесторларга берилганидан кам 
бўлмаган имтиёзлар бериш ёки бўлмаса, ун-
дириладиган барча тўловларни Давлат бюдже-
тига йўналтириш муҳим аҳамиятга эга. Умуман 
дастурда илгари сурилган ғоялар халқчиллиги 
билан аҳамиятли.

Хуршид ҚУРБОНОВ,
Навоий давлат педагогика институти 
проректори:
— Сайлов жуда муҳим сиёсий жараён 

ҳисобланади. Унда сиёсий партиялар ўзла-
рининг номзоди ва дастури билан иштирок 
этади.

Бугун биз ҳам 9 июль куни бўлиб ўтиши 
режалаштирилган Президентлик сайловида 
қатнашиш учун Халқ демократик партия-
сининг номзоди ва дастурини муҳокама 
қилдик.

Ҳар бир жамиятнинг бошқаларидан 
ажралиб турувчи ўзига хос хусусиятлари 
бўлади. Лекин, шу билан бирга, уларни 
бирлаштирувчи омиллар ҳам мавжуд. Ма-
салан, ҳар бир жамиятда қарашлар, ғоялар, 
ташаббуслар хилма-хиллиги, муқобиллик 
бўлиши жуда муҳим. Бу ривожланган ва 

ривожланиш йўлидаги жамиятлар учун 
зарур жиҳат.

Бизда ҳам шундай, ҳар бир сиёсий пар-
тиянинг дастури ва ғоялари турлича. Танлаш 
имкони эса фуқароларда. Улар ўзлари учун 
муҳим деб ҳисоблаган ғоя ва ташаббусларни 
қўллаб-қувватлайди.

Қурултойда партиямиздан кўрсатил-
ган номзод ва у илгари сурган дастур 
якдиллик билан маъқулланди. Дастур том 
маънода кенг қамровли ва жамият ҳаё-
тига чуқур назар солинган ҳолда ишлаб 
чиқилган.

Умуман олганда, дастурдаги масалалар-
нинг ҳаммаси ҳаётдан, аъзоларимиз, электо-
рат вакилларидан олинган. Шунинг учун ҳам 
бугун делегатлар номзод ва унинг дастури 
борасида якдил қарор қабул қилишди, деб 
ўйлайман. 

Малика ҚОДИРХОНОВА, 
Олий Мажлис Сенатининг 
Хотин-қизлар ва гендер 
тенглик масалалари қўмитаси 
раиси:

Дилбар МАМАДЖАНОВА, 
Олий Мажлис Қонунчилик 
палатасининг Демократик 
институтлар, нодавлат 
ташкилотлар ва 
фуқароларнинг ўзини 
ўзи бошқариш органлари 
қўмитаси аъзоси:
— Бугунги Қурултойда жо-

рий йил 9 июлда бўлиб ўтади-
ган Ўзбекистон Республикаси 
Президентлик сайловида иш-
тирок этиш учун муҳим бўлган 
қарорлар қабул қилинди. 

Хусусан, унда партиямиз-
дан кўрсатиладиган номзод 
ва унинг дастури масаласи 
кўриб чиқилди ва қўллаб-қув-
ватланди. 

Дастур билан танишар 
эканмиз, электоратимиз ман-
фаатлари билан ҳамоҳангли-
гига гувоҳ бўламиз. Номзод 

дастурида йўналишлар кўп, 
улар орасида энг биринчилар-
дан ҳал этилиши керак бўлга-
ни – бу уй-жойлар ва комму-
нал хизматларнинг ижтимоий 
мақбуллигини таъминлашдир. 
Сабаби, инсон туғилар экан, 
унга яшаш ҳуқуқи инъом эти-
лади. Галдаги энг муҳим ҳу-
қуқ, шубҳасиз, бошпанага эга 
бўлиш, ўз “ватан”ида тиниб, 
тинчиб яшашдан иборат. 

Умуман, бошқа партиялар-
га нисбатан бизда алоҳида 
қайд этиш лозим бўлган ютуқ 
бор. Мамлакатимизда ижти-
моий адолат, ижтимоий тенг-
лик ва халқ ҳокимиятчилиги 
мезонларига мос келадиган 
демократик ижтимоий давлат-
ни барпо этиш. Сайловчини 
жалб этади. Халқимиз суйган 
ғоя.

Айни шу сабабдан ҳам 
биз бор эътиборимизни сай-
ловолди дастурига боғлиқ 
жараёнларга жамоатчилик 
тузилмаларини – партиянинг 
“Аёллар қаноти” ва “Ёшлар 
қаноти”, биринчи навбатда, 
барча депутатлик корпусини 
ҳамда асосий таянчимиз бош-
ланғич ташкилотларни жалб 
этишга ҳаракат қилишимиз 
лозим.

Ишонамизки, партиямиз-
нинг барча депутатлари ҳамда 
фаоллари сайловолди ташви-
қоти вақтида бу каби юксак 
ғояларни юқори савияда, 
маҳорат билан сайловчиларга 
етказиб, партиянинг Прези-
дентлик сайловида муносиб 
иштирокини таъминлашга ин-
тиладилар. 

Абдуғаппор 
ҚИРҒИЗБОЕВ, 
Низомий номидаги 
Тошкент давлат 
педагогика 
университети ректори:
— Бугун Қурултойда пар-

тиямиздан Ўзбекистон Рес-
публикаси Президентлигига 
номзод ва унинг дастурини 
ҳудудлардан келган деле-
гатлар, партиямиз фаоллари 
билан атрофлича муҳокама 
қилдик. 

Дастурнинг асосий жиҳат-
ларига тўхталадиган бўлсак, 
унда фуқароларнинг оғирини 
енгил қиладиган, уларнинг 
ҳаётида ижтимоий давлат-

нинг белгиларини кўрсата-
диган ғоялар борлигига амин 
бўлдим.

Айниқса, дастурда таълим 
соҳасини янада ривожланти-
риш борасида илгари сурил-
ган истиқболли таклифлар 
ҳеч кимни бефарқ қолдир-
майди. 

Жумладан, ёшларнинг 
касб-ҳунар танлаши, бепул 
ва сифатли таълим олиши, 
ўқув муассасаларини тугат-
гандан сўнг ишга жойлашиш 
кафолатини мустаҳкамлаш 
ҳамда давлат ҳисобидан 
олий таълим бериш тизимини 
такомиллаштириш масаласи 
принципиал ва ҳал қилувчи 

аҳамиятга эга.
Умуман, номзодимиз дас-

турида бошқа сиёсий партия-
лар дастурларида учрамай-
диган, биз учун ҳамиша ус-
тувор йўналиш бўлиб келган 
жозибадор ғоя ва таклифлар 
борки, бу ҳам сайловчиларни 
бефарқ қолдирмаслиги аниқ.

Шуларга асосан ҳам амин 
бўлишимиз керакки, сайлов 
очиқлик, сиёсий рақобат му-
ҳитида ўтади. Мана шундай 
катта масъулиятли жараёнга 
ҳар томонлама пухта тайёр-
ланиб киришмоқдамиз. Қу-
рултойда бу бўйича тегишли 
қарорлар қабул қилинди.

ЭЛЕКТОРАТИМИЗ МАНФААТЛАРИГА 
ХИЗМАТ ҚИЛАМИЗ



4 O‘zbekiston ovozi#20(32766) / 2023-yil 31 may/chorshanba

SAYLOV

— 2023 йил мамлакатимиз 
тарихида ҳар тарафлама муҳим 
ижтимоий-сиёсий воқеаларга бой 
йил бўлмоқда. “Ўзбекистон Рес-
публикаси Конституцияси тўғри-
сида”ги Ўзбекистон Республикаси 
Конституциявий қонуни Ўзбекис-
тон Республикаси референдумида 
умумхалқ овози бериши орқали 
қабул қилинди. Халқимиз ре-
ферендумда ўзининг фаол фу-
қаролик позициясини ва юксак 
сиёсий салоҳиятини намоён этиб, 
келажакда қандай давлатда яшаш 
истакларини намоён этдилар. 

Барчамиз ушбу жараёнлар-
нинг фаол иштирокчиси сифатида 

Конституциявий қонун лойиҳаси-
ни тайёрлаш ва муҳокама қилиш 
жараёнларида кенг жамоатчи-
ликнинг юксак фаоллигига гувоҳ 
бўлдик.

Шуни алоҳида таъкидлаш керак-
ки, Янги таҳрирдаги Конституция-
нинг қабул қилиниши давлатнинг 
ўз фуқароларига бўлган ғамхўр-
лигини янада кучайтиради, давлат 
институтларининг фаолиятлари 
самарадорлигини янада оширади.

Партиянинг 30 йиллик аъзоси 
сифатида шуни айта оламанки, 
партиямиз ўтган йиллар давоми-
да мамлакатимиздаги демократик 
ислоҳотларда, ошкоралик, эркин-
лик асосида ўтказилиб келинаётган 
барча сайлов жараёнларида фаол 
қатнашиб келди. Бу жараёнлар 
партиянинг сиёсий тажрибасини 
оширди, мафкуравий, ташкилий ва 
услубий жиҳатдан мустаҳкамлади.

Сайлов – партиямиз учун имко-
ният. Биз партиямизнинг дастури-
ни халқ олдига олиб чиқамиз, бу 
орқали халқимизнинг ҳоҳиш-истак-
ларини билиш, фаоллар ва электо-
рат вакилларини кенгайтириш, шу 
билан бирга, сиёсий платформа-
мизни амалга ошириш имкониятига 
эга бўламиз.

Юқорида таъкидлаганидек, ушбу 
сайловда ҳам партиямиз томонидан 
муносиб иштирок этиш бўйича ало-
ҳида тайёргарлик кўрилди.

Шуни айтишим керакки, сайлов 
жараёнларида, жумладан, партия-
мизни қўллаб-қувватловчилар им-
зосини йиғишда партиямиз сафи-
даги фаол, фидойи ва масъулиятли 
инсонлар жонбозлик кўрсатишди. 
Фурсатдан фойдаланиб, уларга ўз 
номимдан миннатдорчилик билди-
раман.

Бугун партиямиз томонидан 
Президентликка илгари сури-
лаётган номзоднинг дастури эъ-
лон қилинди. Унда жамиятимизда 
сақланиб қолаётган муаммолар ва 
камчиликларга ечим ҳамда так-
лифлар илгари сурилмоқда. 

Бу партиямизнинг дастурий мақ-
садларига ҳам мос таклиф бўлиб, 
республика бўйича 10 мингдан 
ортиқ мактабларни қамраб олиш-
ни талаб этади. Бу ўз навбатида 
6 млндан ортиқ ўқувчи ва 500 
мингдан ортиқ муаллимлар ҳаётига 
бевосита дахлдор ғоя ҳисобланади.

Тартибга солинмаган пиёдалар 
ўтиш йўлакларини хатловдан ўтка-
зиб, светофорлар билан жиҳозлаш 
бўйича дастур қабул қилиш бўйи-
ча берилган таклиф ҳам йўлларда 
ўлим ҳолатлари камайишига ва 
хавфсиз ҳаракатланиш экотизими-
ни яратишга хизмат қилади, деб 
ўйлайман.

Қайд этилганлардан келиб чи-
қиб, партиямиз томонидан илгари 
сурилаётган номзод Улуғбек Илясо-
вич Иноятовни ва унинг дастурини 
тўлиқ қўллаб-қувватлашимни таъ-
кидламоқчиман. 

Ўйлайманки, Халқ демократик 
партиясининг Марказий Кенгаши 
раиси Улуғбек Илясович бўлажак 
Президент сайловида электора-
тимизнинг манфаатини муносиб 
ифода этади. 

Биз қорақалпоғистонлик партия-
дошлар ишонч билан айтамизки, 
бугун қабул қилинадиган қарор-
ларни тўла қўллаб-қувватлаймиз, 
белгилаб берилган вазифалар 
ижросини таъминлашда ҳамда сай-
лов жараёни ва ҳар бир босқичида 
муносиб иштирок этамиз.

— Бугунги кунда мамлакатимизда 
эртанги кунимиз учун муҳим аҳамият 
касб этувчи сиёсий жараёнлар 
кечмоқда. Яъни, жорий йилнинг 
9 июль куни бўлиб ўтадиган 
Президент сайлови республикамиз 
ижтимоий-сиёсий ҳаётида муҳим 
воқелик ҳисобланади.

Ўзбекистон Республикаси Сайлов 

кодексига асосан Ўзбекистон 
Республикаси Президентлигига номзод 
кўрсатиш ҳуқуқи фақатгина сиёсий 
партияларга берилган.

Улуғбек Иноятовни қатъий сиёсий 
позицияга эга, жамият манфаатини ўз 
шахсий манфаатидан устун қўядиган 
раҳбар сифатида яхши таниймиз.

Номзодимиз дастурини барчамиз 
ўқидик, танишдик. Дастурда 
мамлакатимизда ижтимоий 
адолат, ижтимоий тенглик ва халқ 
ҳокимиятчилиги мезонларига мос 
келадиган демократик ижтимоий 
давлатни барпо этиш ғояси асосий 
мақсад қилиб олинган.

Хабарингиз бор, 2023 йил 
30 апрелда қабул қилинган 
янги таҳрирдаги Конституцияда 
Ўзбекистон “ижтимоий давлат” деган 
конституциявий тамойил муҳрланди 
ҳамда шунга мувофиқ, давлатнинг 
ижтимоий соҳадаги мажбуриятлари уч 
бараварга ошди. 

Илк бор давлат зиммасига 
аҳолининг ижтимоий жиҳатдан 
эҳтиёжманд тоифаларининг ҳаёти 
сифатини ошириш, ногиронлиги 
бўлган шахсларнинг жамият ва давлат 
ҳаётида тўлақонли иштирок этиши ва 
ўз ҳуқуқларини амалга ошириши учун 
шарт-шароитлар яратиш чораларини 

кўриш мажбурияти юкланди. 
Пенсия, нафақа ва бошқа ижтимоий 

ёрдамлар миқдори энг кам истеъмол 
харажатларидан оз бўлиши мумкин 
эмаслиги белгилаб қўйилди. Биринчи 
маротаба фуқароларнинг уй-жойли 
бўлиш ҳуқуқи ва уй-жой қурилиши 
давлат томонидан рағбатлантирилиши, 
ёшларимизнинг олийгоҳларга танлов 
асосида давлат гранти ҳисобидан ўқиш 
каби ҳуқуқлари қатъий белгиланди. 

Айни шу масалаларда вазифаларни 
амалга ошириш борасида номзод 
ўз дастурида давлатнинг ижтимоий 
мажбуриятларини самарали амалга 
ошириш механизмларини белгилаш 
ҳамда демократик ижтимоий давлатни 
барпо этиш учун муҳим устувор 
йўналишлар белгиланган.

Олдимизда турган сайловда бошқа 
сиёсий партиялар қаторида Халқ 
демократик партияси ҳам муносиб 
иштирок этиши, унда ўз электорати 
олдида қабул қилинган дастурдаги 
мақсад ва вазифаларни бажаришга 
тайёр эканлигини ифода этган ҳолда 
барчангиздан Ўзбекистон Республикаси 
Президентлигига номзод ва унинг 
дастурини қўллаб-қувватлайман.

Халилла ЕШИМБЕТОВ,
Ўзбекистон Халқ демократик 
партияси Қорақалпоғистон 
республика кенгаши 
раиси, Қорақалпоғистон 
Республикаси Жўқорғи 
Кенгеси депутати, партия 
фракцияси раҳбари:

Шарбат АБДУЛЛАЕВА,
Тошкент молия институти 
ўқитувчиси, иқтисод 
фанлари доктори, 
профессор:

— Номзодимизнинг дастурини диққат билан 
тингладим. 

Унда аҳолининг турмуш шароитини яхшилаш 
бўйича қатор таклифлар киритилгани, айниқса, 
ёшларни иш билан таъминлаш самарадорлигини 
ошириш, ёшларнинг касб-ҳунар танлаши, бепул 
ва сифатли таълим олиши, ўқув муассасаларини 
тугатгандан сўнг ишга жойлашиш кафолатини 
мустаҳкамлаш ҳақидаги мулоҳазалари ҳаммамизга 
маъқул бўлди. 

Ҳар ким яхши билим олишга, замонавий 
таълимдан фойдаланишга ҳақли. Мамлакатимизга 
билимли, малакали кадрлар сув ва ҳаводек 
зарур. Қолаверса, болаларни мактабгача таълим 
қамровини кенгайтириш, боғча ва мактабларда 
болаларнинг хавфсизлиги ва саломатлиги, 
санитария-гигиена талабларига риоя этилиши, 
миллий ва умуминсоний қадриятларга 
асосланган тарбия, таълимнинг юқори сифати ва 
мазмундорлигини таъминлаш ҳам эътиборга лойиқ. 

Бугун минбарга талабалар номидан ҳам чиқдим. 
Дастурда талабаларнинг дарсни ўзлаштириши 
ва уларнинг инновацион фаолиятда иштирок 
этишига қараб, стипендиялар миқдорини белгилаш 
вазифаси ҳам белгиланган.

Қолаверса, ижара компенсация тизимини 
докторантларга нисбатан ҳам жорий этиш ҳақидаги 
таклиф турар жой ва ижара муаммоси билан 
қийналадиган докторантларимиз учун айни муддао.

Ўйлайманки, дастурдан ўрин олган таклифлар 
талабалар ва илм аҳли томонидан ижобий қабул 
қилинади.

Мен, салоҳиятли, билимли ёшларнинг 
сиёсий партиялар, фуқаролик жамиятининг 
бошқа институтлари тизимида кўпроқ 
ишлашлари борасидаги таклифларини тўла 
қўллаб-қувватлайман. Тенгдошларимизга фойдали 
ғояларни маҳаллама-маҳалла, лозим бўлса, 
уйма-уй тарғиб қилиш, тушунтиришга тайёрмиз.

Шохида ШОВКИЕВА,
Ўзбекистон давлат санъат 
ва маданият институти 
4-курс талабаси,
Ёшлар парламенти аъзоси:

ҒОЯ ВАТАШАББУСЛАР

» Дастурда 
талабаларнинг дарсни 
ўзлаштириши ва 
уларнинг инновацион 
фаолиятда иштирок 
этишига қараб, 
стипендиялар миқдорини 
белгилаш вазифаси ҳам 
белгиланган.

— Янгиланган Конституция 
орқали мамлакатимизда ислоҳот-
ларни бутунлай янгича руҳият 
билан амалга оширишга тайёр-
гарлик кўрилмоқда.

Мазкур босқичдаги сиёсий 
воқеликнинг энг масъулиятли 
жараёни бу — Президентлик 
сайловига тайёргарлик ҳисобла-
нади. Халқ демократик партияси 
ушбу сиёсий тадбирга ўз номзоди 
билан қатнашиш учун қарорлар-
ни қабул қилди.

Муҳим жиҳат шундаки, Халқ 
демократик партияси сайлов-
ларнинг барча жараёнларида 
қатнашган сиёсий куч сифатида 
катта тажрибага эга. Тўғри, бу 
катта масъулият, мураккаб йўл-
лардан ўтишни талаб этди. 

Бугун мақсадга эришиш учун 
номзодга тиргак бўлишимиз, уни 
қўллаб-қувватлашимиз керак.

Номзодимизнинг ҳаракатлари 
самара бериши учун биз бирга-
ликда ҳаракат қилишимиз лозим.

Айниқса, жойларда партиямиз 
фаоллари ҳар бир ҳаракатини 
аниқ ўйлаб, жиддий ёндашган 
ҳолда амалга ошириши лозим. 
Демак, бугундан профессионал 
қадам қўйиш зарур. Ҳар бир 
ҳудуддаги лидерларимиз энди-
ликда янада фаол бўлиши талаб 
этилади.

Дастурга келадиган бўлсак, 
ундаги профессионал ёндашув 
ҳамда кўтарилган ҳаётий масала-
ларнинг ҳар бири муҳим аҳамият 
касб этади. 

Хусусан, тиббий суғуртани 
босқичма-босқич жорий қилиш 
ғояси илгари сурилмоқда.

Биз давлатга, ҳукуматга кўп-
роқ жиддий талаблар қўйяпмиз. 
Лекин ушбу масалада жамият-

нинг роли катта эканини ҳам 
унутмаслик керак. Зеро, инсон-
нинг соғлом бўлиши биринчи 
навбатда унинг ўзига боғлиқ. 
Шунинг учун аҳоли ўртасида соғ-
лом турмуш тарзини ривожланти-
риш ва тиббий маданиятни оши-
ришга ҳам алоҳида урғу бериш, 
таклифлар киритишимиз керак.

Мен номзодимизни шу йўна-
лишдаги мақсадлари учун ҳам 
қўллаб-қувватладим.

Нигора ЭШМЕТОВА,
ХДП Тошкент шаҳар кенгаши 
раиси, халқ депутатлари 
Тошкент шаҳар Кенгаши 
депутати, партия гуруҳи 
раҳбари:

Гулнора 
МАРУФОВА,
Олий Мажлис 
Сенатининг 
Хотин-қизлар ва 
гендер тенглик 
масалалари 
қўмитасида 
доимий асосда 
ишловчи 
сенатори:

— Ҳар қандай 
сайлов демокра-
тиянинг кўзгуси 
ҳисобланади. 
Ўзбекистонда ҳам 
сайловлар орқали 
халқимиз ўз ном-
зодини сайлайди. 
Бу муҳим консти-
туциявий ҳуқуқ. 

Ўтган давр 
мобайнида Ўзбе-
кистон сайлов қо-
нунчилигида жуда 
катта ўзгаришлар 
бўлди. Сиёсий 
партияларнинг 
сайловлардаги 
ўрни ортди. Улар 
жуда катта им-
кониятларга эга 
бўлди. 

Партиялар 
бир-бири билан 
ўзаро рақобатла-
шиб, жамиятнинг 

ўсиши учун асосий туртки, импульс бўлиб хизмат қи-
лади. Партиялар ғояларни кўтариб чиқувчи, фикрлар 
берувчи ва жамиятни ривожлантиришга ундовчи, уни 
назорат қилувчи кучга эга бўлган сиёсий ташкилот 
ҳисобланади. 

Шу нуқтаи назардан, партиямиз сайловда ўз ном-
зоди билан қатнашиш бўйича ишларни биринчилар-
дан бўлиб бошлаб юборди. 

Бугунги қурултойда ҳам мамлакатимиз сиёсий ҳаё-
ти учун муҳим бўлган Президент сайловида партия-
нинг иштироки ва муносиб номзодни кўрсатиш тўғри-
сидаги масалалар муҳокама қилинмоқда.

Мен ҳам партиямиздан Ўзбекистон Республикаси 
Президентлигига номзод сифатида илгари сурилаёт-
ган Улуғбек Илясовични тўлиқ қўллаб-қувватлайман. 

Мен у кишини кўп йилдан бери яхши биламан. У 
давлат бошқаруви ва сиёсат соҳасида ҳамда партия-

миз олдида турган дастурий мақсад ва вазифаларни 
самарали бажариш учун етарли тажриба ва кўникма-
га эга.

Бугун партиямиздан муддатидан илгари Прези-
дентлик сайловида иштирок этувчи номзод – ўз дас-
турининг асосий мазмунини тушунтириб берди. Дас-
турнинг устувор жиҳатлари жуда кўп, уларнинг ай-
римлари бўйича ўз муносабатимни билдирмоқчи эдим.

Хусусан, дастурда давлат ва жамият қурилишини 
ислоҳ қилишнинг асосий йўналиши сифатида ижроия 
ҳокимияти фаолиятини янада такомиллаштириш, у 
томонидан ижтимоий-иқтисодий ҳаётнинг энг муҳим 
масалалари бўйича қарорлар қабул қилишда сиёсий 
партиялар фракциялари ҳамда халқ депутатлари 
маҳаллий Кенгашлардаги партия гуруҳлари билан 
маслаҳатлашув ўтказиш механизмини жорий этиш 
таклиф этилмоқда. 

Қайд этиш керакки, ушбу ғояни амалга киритиш 
орқали мамлакат сиёсий ҳаётида сиёсий партиялар-
нинг роли, ҳукуматнинг эса ҳисобдорлиги ва масъ-
улияти ошади. Аҳоли учун муҳим масалалар бўйича 
қарорлар турли аҳоли қатламлари манфаатларини 
ифодаловчи сиёсий партиялар билан бамаслаҳат қа-
бул қилинса, жамиятнинг хавотирини уйғотиши мум-
кин бўлган ҳолатларнинг олди олинишига, самарали 
ижтимоий мулоқот ўрнатилишига хизмат қилади. 

Шу билан бирга, дастурда демографик жараёнлар-
ни тизимли ўрганишни йўлга қўйиш орқали, давлат-
нинг истиқболдаги ижтимоий мажбуриятларини аниқ 
белгилаб бориш тизимини жорий этиш лозимлиги 
қайд этилган. Ҳақиқатан ҳам юртимиз аҳолиси ҳар 
йили қарийб бир миллионга кўпайиб бораётганлиги 
сабабли ахборот технологияларини қўллаган ҳолда 
катта маълумотларни таҳлил қиладиган технология-
ларга ўтиш лозим. Маълум бир ҳудудда 3, 5 ва 10 
йилдан кейин нечта мактаб ва поликлиникага эҳтиёж 
бўлишини тизимли асосда ўрганиб, режалаштириши-
миз давр талаби ҳисобланади.

Сўзим якунида барчани бугунги Қурултойда му-
ҳокама қилаётган қарорларимиз, белгилаб олаётган 
чора-тадбир ва режаларимизни ҳамда таклиф эти-
лаётган номзодни ва унинг дастурини қўллаб-қувват-
лайман.

Эркин ГАДОЕВ,
Ўзбекистон Республикаси 
Олий Мажлиси Сенати 
Бюджет ва иқтисодий 
ислоҳотлар масалалари 
қўмитаси раиси:

— 2023 йилда мамлакатимиз тарихида янги бир саҳифа очилди 
десам, хато бўлмайди. Нега деганда, аввало халқимиз ўз сиёсий 
иродасини ифода этиб, янгиланган Конституцияни қабул қилган 
бўлса, 9 июль куни муддатидан илгари Президент сайлови ўткази-
лиши белгиланди.

Ҳар қандай сайлов – бу сиёсий партиялар учун имконият. Бугун 
сиёсий партиялар ўртасида соғлом рақобат муҳити тобора ривожла-
ниб, уларнинг давлат ва жамият ҳаётидаги иштироки кенгаяётган 
бир пайтда аниқ, ҳаётий ва аҳоли манфаатларига мос мақсад-вази-
фаларни ўз зиммамизга олиш муҳим аҳамият касб этади. Шу маъ-
нода, партиямизнинг ўз олдига қўйган ғоя ва мақсадлари бугунги 
замон талабига мутаносиб, давр тақозо этаётган муҳим масалалар 
эканлиги билан аҳамиятлидир.

Юқорида, таъкидланганидек, Ўзбекистон Республикаси Пре-
зидентлигига бўлиб ўтадиган сайловда партиямизнинг муносиб 
иштирокини таъминлашимиз бугунги кундаги энг муҳим сиёсий 
вазифамиздир.

Ушбу жараёнда партиямиз янгиланган Конституциядан келиб 
чиқиб, дастуримизни ҳам тубдан қайта кўриб чиққаётганимиз, унга 
халқимизни ҳозирги кунда ўйлантираётган долзарб масалалар бўйи-
ча аниқ ечимлар киритаётганимиз ўз вақтида амалга оширилмоқда, 
деб ўйлайман.

Аввало партиямиздан Ўзбекистон Республикаси Президентлиги-
га номзод сифатида кўрсатилаётган Улуғбек Илясовичнинг шахси 
ҳақида тўхталиб ўтмоқчиман. У киши оддий ўқитувчиликдан чиқиб, 
таълим соҳасига кўп меҳнати сингган, ҳаётнинг паст-баландини 
яхши биладиган, камтарин инсон. Сиёсатда, давлат ва жамоат 
ишларида катта тажрибага эга, ўз соҳасининг етук мутахассиси, 
юртимиз равнақи ва тараққиётига ўзининг салмоқли ҳиссасини 
қўшиб келмоқда.

У кишининг партиямиздан Президентлик учун номзод сифатида 
кўрсатилишини ва бугунги илгари сурилган дастурни қўллаб-қув-
ватлайман. Улуғбек Илясовични номзодликка ҳар томонлама лойиқ 
инсон, деб биламан.

Президент сайловида партиямиздан номзод – Улуғбек  Илясович 
томонидан илгари сурилаётган дастурдаги асосий мақсад сифатида 
давлатнинг ижтимоий мажбуриятларини самарали амалга ошириш 
механизмларини белгилаш ҳамда демократик ижтимоий давлатни 
барпо этиш белгиланганлиги барқарор ривожланиш ва жамият 
фаровонлигини ошириш сари аниқ чораларни амалга оширишга 
ундайди.

Янги таҳрирдаги Конституцияда пенсия, нафақа ва бошқа иж-
тимоий ёрдамлар миқдори энг кам истеъмол харажатларидан оз 
бўлиши мумкин эмаслиги белгилаб қўйилди. Бироқ, бугунги кунда 
ҳар бир инсоннинг бирламчи ҳаётий эҳтиёжларига етадиган энг кам 
истеъмол харажатларини ҳисоблаб чиқариш бўйича жамиятда савол-
лар борлигини тан олишимиз керак. Шунинг учун дастурда энг кам 
истеъмол харажатларини қонун даражасида белгилаш мақсадида 
“Энг кам истеъмол харажатларини белгилаш тартиби тўғрисида”ги 
Қонунни қабул қилишнинг киритилганлиги халқаро стандартлар 
асосида минимал истеъмол харажатларини ҳисоблаб чиқариш им-
конини беради.

Партиямиз номзодининг эҳтиёжманд шахсларга ажратилаёт-
ган моддий-ижтимоий ёрдам маблағлари манзилли ва мақсадли 
етиб бориши устидан жамоатчилик назоратини кучайтириш та-
шаббусини илгари сураётганлиги ҳам бугунги кунда давлат маб-
лағларининг ўз эгасига етиб боришини, соҳадаги коррупциявий 
ҳолатларнинг бартараф этилишини таъминлашга хизмат қилади. 
Назорат қилувчи органларнинг ресурслари чекланганлиги сабаб-
ли жамоатчилик назоратини кучайтириш орқалигина ижтимоий 
ҳимоя соҳасига йўналтирилаётган маблағларнинг самарадорлиги 
таъминланади.

Ушбу сайлов партиямизнинг сиёсий мавқеи ва имиджини ҳамда 
тарғибот-ташвиқот ишларини янада кучайтириши учун имконият-
дир. Бунда, аввало, партиямиз фаолиятини тарғиб қилиш, етакчи-
ларимизни сиёсий майдонга олиб чиқиш, янги номзод тўғрисида 
электоратимизни, сайловчиларимизни хабардор қиладиган муҳитни 
яратишимиз зарур. 

Шуни айтишим керакки, сайловолди тарғиботи жараёнларида 
партиямиз ташкилотлари ҳузурида ташкил этилган “Тарғиботчилар 
гуруҳи”, “Ёшлар” ва “Аёллар” қанотлари аъзолари имкониятларидан 
самарали фойдаланишимиз зарур. Олдимизда турган муҳим сиёсий 
жараёнларда ҳар бир партия аъзоси, депутатлар, туман, шаҳар Кен-
гашлари, бошланғич партия ташкилотлари, барча имкониятларини 
ишга солиши, шижоат билан ишлаши лозим.

Сўзимнинг якунида, Қурултой кун тартибига киритилган қарор 
лойиҳаларини қўллаб-қувватлаган ҳолда, партиямизнинг Ўзбекистон 
Республикаси Президенти сайловида муносиб иштирок этишида ҳар 
бир партия аъзоси, депутатлар, туман, шаҳар Кенгашлари, бошлан-
ғич партия ташкилотлари, фаолларимизга соғлиқ-саломатлик ва 
муваффақият тилаб қоламан.

ҚЎЛЛАБ-ҚУВВАТЛАНДИ

Янги Ўзбекистоннинг та-
раққиёт стратегиясида 2026 
йилга бориб, мамлакатимизда 
электр энергияси ишлаб чиқа-
риш кўрсаткичини қўшимча 
30 миллиард киловатт соатга 
ошириб, жами 100 миллиард 
киловатт соатга етказиш, 
электр энергияси ишлаб чи-
қариш қувватини жадал ри-
вожлантириш учун замонавий 
“яшил” ва энергия тежамкор 
технологияларни жорий этиш, 
қайта тикланувчи энергия 
манбалари улушини 25 фоиз-
га етказиш  белгиланган. На-
тижада йилига қарийб 3 мил-
лиард куб метр табиий газни 
тежаш имкони бўлади.

Хорижий мамлакатлар таж-
рибаси шуни кўрсатадики, қайта 
тикланадиган энергия манбала-
ридан бири бўлган қуёш энер-
гияси амалиётда яхши ўзлашти-
рилган.

Сабаби, қуёш энергияси био-
логик ва экологик хавфсиз, қайта 
тикланадиган энергия бўлиб, уни 
фанда маълум бўлган усуллар асо-
сида иссиқлик ва электр энергия-
сига осон айлантириш ҳамда ун-
дан турли мақсадларда самарали 
фойдаланиш мумкин. Қуёш нурла-
ниш энергиясининг ер сиртидаги 
зичлиги 150 дан 250 киловатт/м2 
ёки йилига 1300-2200 киловатт 

соат/м2 ни ташкил қилади.
Мамлакатимизнинг “яшил 

энергия” соҳасида ривожланиш 
истиқболларини инобатга олган 
ҳолда, Тошкент давлат техника 
университети Қўқон филиалида 
соҳа бўйича юқори малакали, 
замон талабларига жавоб бера 
оладиган, ҳар томонлама етук 
мутахассислар тайёрлаш бош 
вазифа этиб белгиланган. Фи-
лиалда 2018 йилдан буён Электр 
техникаси, электр механикаси 
ва электр технологияси, Электр 
аппаратлар ишлаб чиқариш тех-
нологияси ҳамда Электроника 
ва асбобсозлик йўналишлари 
бўйича бакалавриат талабалари 
тайёрлаб келинмоқда. Талаба-
ларнинг назарий билимларини 
амалиёт билан уйғун тарзда 
таълим олишлари ҳамда сифатли 
кадрлар тайёрлаш мақсадида На-
манган вилояти Поп туманида си-
нов тариқасидаги ишлаб келаёт-
ган қуёш фотоэлектростанция 
мисолида амалга оширилмоқда.

“Ўзбекэнерго” акциядорлик 
жамиятининг “Қайта тикланувчи 
энергия манбалари объектларини 
қуриш ва эксплуатация қилиш 
Дирекцияси”  унитар корхонаси 
балансида бўлган 130-кВтли қуёш 
фотоэлектростанция Ислом Ка-
римов номидаги Тошкент давлат 
техника университетининг Қўқон 
филиали балансига ўтказилди.

Бу қуёш фотоэлектростанция 
Жанубий Корея билан ҳамкорлик-
да бунёд этилган бўлиб, фотоэ-
лектросаноат уюшмаси (KOPIA) 
томонидан бир қанча компания-
ларнинг қуёш панеллари ва ин-
верторлар 3200 м2 майдонга ўрна-
тилиб фойдаланишга топширилди.

Бу ерда филиалнинг тала-
балари, докторант ва мустақил 
тадқиқотчилари илмий изланиш-
лар олиб боришмоқда. Хусусан, 
Ўзбекистоннинг табиий шарои-
тида Корея қуёш модуллари-
нинг амалдаги ишлаб чиқариш 

кўрсаткичларини синаш, мамла-
катимизда қуёш энергиясидан 
фойдаланиш имконияти юқори 
бўлган жойларда қуёш модул-
ларини амалиётда синаб кўриб, 
олинган маълумотлардан кел-
гусида қуёш энергетикасининг 
истиқболларини белгилаш ва 
ривожлантириш лойиҳаларини 
экспертизадан ўтказишда фой-
даланиш, қуёш фотоэлектрос-
танциясини лойиҳалаш, қури-
лиш ҳамда мониторинг ишлари-
ни олиб боришмоқда. Корея ва 
Ўзбекистон томони ҳамкорликда 
иш олиб борилиши билан Ўзбе-
кистонда келгусида қуёш электр 
энергетикаси соҳасида мутахас-
сислар тайёрлаш ҳажми ошади. 

Ҳозирда филиалимиз ёш 
олимлари томонидан электр 
энергияларини тежаш бўйича 
ишлаб чиқариш корхоналари-
нинг қайта ишлаш цехларини 
ҳавосини тозалаш мақсадида 
юқори ва ўрта босимли венти-
ляция тизимлари орқали таш-
қарига мажбурий  узатилаётган 
ифлосланган ҳаво оқими кинетик 
энергияларидан фойдаланиб, 
қўшимча электр энергия олиш 
қурилмасининг ишчи намунасини 
яратиш устида илмий-тадқиқот 

ишлари олиб боришмоқда. Ундан 
ташқари, оддий ва содда қуёш 
иситкичини филиал эҳтиёжи 
бўйича фойдаланиш борасида 
амалий ишлар олиб борилмоқда.

Ҳозирда олий таълим муас-
сасамизда қайта тикланувчи 
энергия манбаларидан самарали 
фойдаланиш мақсадида ўқув 
биноларига 57,25 кВт қуёш па-
неллари ҳамда 600 литрли қуёш 
сув иситкичлари ўрнатиш ишла-
ри олиб борилмоқда, натижада 
120 минг кВт электр энергияси 
иқтисод қилинади.

Бугунги кунда филиалнинг 
бир нечта профессор-ўқитувчи 
ва ходимлари Фарғона, Анди-
жон ва Наманган вилоятларида 
жойлашган ОТМларида қуёш па-
неллари ўрнатиш бўйича техник 
маслаҳатчи сифатида бирикти-
рилган бўлиб, яшил энергетика-
нинг улуши ортишида ўз ҳисса-
ларини қўшиб келишмоқда.

Бахтиёр ҚУШИМОВ,
Ислом Каримов номидаги  

Тошкент давлат техника 
университетининг Қўқон 

филиали директори в.в.б. 
техника фанлари доктори, 

доцент

Акциядорлик тижорат Халқ 
банки “2022 йил сарҳисоби, 
трансформация стратегияси 
доирасида 2023 йилга белги-
ланган вазифалар” мавзуида 
матбуот анжумани ўтказди.
Анжуманда банкнинг ўтган йилдаги фао-

лияти давомида эришилган натижалар ва 
жорий йилда банк олдида турган устувор 
вазифалар тўғрисида маълумотлар берилди. 
Шунингдек, банк томонидан Осиё тараққиёт 
банки билан биргаликда трансформация 
стратегиясини амалга ошириш юзасидан 
“йўл харитаси” ишлаб чиқилгани ва мазкур 
йўналишда муайян ишлар бошланган бўлиб, 
сезиларли ижобий натижаларга эришилгани 
таъкидланди.  

– Шуни мамнуният билан айтишимиз мум-
кинки, банкмиз томонидан чакана мижозлар-
ни кредитлаш мақсадида “кредит конвейери” 
ишга туширилди. Аҳолига ипотека ва таълим 
кредитлари ажратилиши бўйича республика 
банклари орасида етакчи бўлди, – дейди АТ 
Халқ банки бошқаруви раисининг биринчи 
ўринбосари Зафар Aзимов. – Хусусан, 2022 
йилда таълим кредити ажратиш бўйича бу-
тун республикамиздаги жами кўрсаткичлар-
нинг 40 фоизи айнан Халқ банки томонидан 
амалга оширилди. Натижада молия муас-
сасамиз таълим кредитларини ажратишда 
ҳам республика банклари орасида биринчи 
бўлди. Бундан ташқари, “Сбербанк” карта-
ларидан Халқ банки карталарига Россиянинг 
барча ҳудудидан “СберБанк Онлайн” мобиль 
иловаси орқали халқаро пул ўтказмаларини 
амалга ошириш тизими йўлга қўйилди.    

Шуни алоҳида таъкидлаш керак, банк 
операциялари, давлат ва ижтимоий хиз-
матларни масофадан кўрсатиш мақсадида 
банкнинг янги мобиль иловаси “Хазна” ва 
унинг веб-дастури ишга туширилди. Нати-
жада мазкур илова ёрдамида аҳолига кўрса-
тилаётган 40 дан ортиқ давлат ва ижтимоий 
хизматлардан фойдаланиш имконияти яра-
тилди. Шу билан бирга, банкимиз аҳолига 
банк картасидаги маблағларини нақдлаш-
тириш ҳамда банк картаси билан боғлиқ 
бошқа хизматларни амалга оширишда янада 
қулайлик яратиш мақсадида ҳудудларга 

ўрнатилган банкоматлар сонини кўпайтир-
ди. Хориждан 1 800 та янги банкомат олиб 
келиниб, ҳудудлардаги маҳаллаларга ўрна-
тилди ва жами банкоматлар сони 3111 тага 
етказилди. Натижада бугунги кунда Халқ 
банки банкоматлар сони бўйича респуб-
ликада биринчи ўринда бўлиб, ўрнатилган 
жами банкоматларнинг 30 фоиздан юқориси 
банкимизга тегишлидир.

Қолаверса, жорий йилнинг май ойида 
Халқ банки биринчилардан бўлиб “HUMO” 
ва “UzCard” банкоматларини интeгрaциялаш  
ишларини якунига етказди. Эндиликда мо-
лия муассасига қарашли банкоматлар қайси 
тўлов тизимига тегишли бўлишидан қатъи 
назар “HUMO” ва “UzCard” карталаридан 
нақд пул ечиш имкони яратилди. Шунинг-
дек, автоматлаштирилган депозит машина-
ларининг умумий сони 40 тага оширилиб, 
жами 52 тага етказилди.    

Матбуот анжуманида банкнинг масъул 
ходимлари Президентнинг 2022 йил 7 ап-
релдаги “Давлат пенсиялари, нафақалар, 
компенсациялар ва бошқа ижтимоий тў-
ловларни тўлаш тизимини янада такомил-
лаштиришга доир қўшимча чора-тадбирлар 
тўғрисида”ги қарорига мувофиқ, пенсия 
жамғармаларини банк карталари орқали 
олувчи пенсионерларга 1 фоизли кешбэк 
тўлови амалга оширилаётгани ва натижада 
бугунги кунда банк картаси орқали пенсия 
маблағларини олувчилар улуши 32 фоиздан 
63 фоизга кўпайишига эришилгани ҳақида 

ҳам маълумотлар берди.    
Маълумот ўрнида яна шуни айтиш мумкин-

ки, банк томонидан фуқароларга фарзанди 
туғилганлиги ҳақидаги гувоҳномани расмий-
лаштириш билан автомат тарзда банк картаси 
орқали “Суюнчи пули”ни олиш тизими жорий 
этилгани натижасида 2022-2023 йилларда 
252 минг нафар фуқарога салкам 119 мил-
лиард сўмлик тўловлар автоматлашган ҳолда 
банк картаси орқали тўлаб берилган. 

Бундан ташқари, банк томонидан оила-
вий тадбиркорлик дастурлари бўйича ҳам 
қатор ишлар амалга оширилмоқда. Жумла-
дан, дастур доирасида мижозларга кредит 
ажратиш юзасидан жорий этилган ягона 
электрон платформа (oilakredit.uz) орқали 
4,8 миллиард сўмлик имтиёзли кредитлар 
ажратилган. Хизмат кўрсатиш жараёнларини 
мувофиқлаштириш, нақд пул маблағларини 
самарали ва марказлашган ҳолда бошқариш 
мақсадида Тошкент шаҳрида “Ягона касса 
маркази” ташкил этилди.  Бу банкоматларни 
ўз вақтида нақд пул билан таъминлаш, уз-
луксиз ва барқарор ишлашини таъминлаш, 
касса қолдиқларини тўғри назорат қилиш, 
пенсионерларга пенсия ва нафақа маблағ-
лари тўланишини марказлашган ҳолда на-
зорат қилиш имконини бермоқда.

Банк ва касса операцияларини марказ-
лаштириш ҳисобига мижозларга тез ва си-
фатли хизмат кўрсатиш имкониятини яратиш 
мақсадида банк филиаллари босқичма-босқич 
“Ягона МФО” тизимига ўтказилмоқда. Бугун-
ги кунда банкнинг Тошкент шаҳар, Сирдарё 
ва Навоий вилоят филиаллари “Ягона МФО” 
тизимига ўтказилди. Шу билан бирга, банкда 
молиявий ҳисоботларни Молиявий ҳисобот-
ларнинг халқаро стандартларига (МҲХС-9 
шакли) мувофиқ тайёрланиши йўлга қўйилди.

Бир сўз билан айтганда, банк тизимида 
мавжуд бизнес жараёнлар оптималлашти-
рилиши натижасида аҳоли ва мижозларга 
кўрсатилаётган хизматларни автоматлаш-
тириш, кўламини кенгайтириш ҳамда сифат 
даражасини ошириш бўйича қатор ишларни 
амалга ошириш давом этмоқда.

Анжуман сўнггида журналистлар банк 
масъулларидан ўзларини қизиқтирган са-
волларга жавоб олди.

Тоштемир ХУДОЙҚУЛОВ,
“Ўзбекистон овози” мухбири.

Музработ тумани ҳокими ўринбосари, оила 
ва хотин-қизлар бўлими бошлиғи, халқ депу-
талари туман Кенгаши депутатлари ва партия 
фаоллари томонидан спорт тадбири ташкил 
этилди. Ҳудудлардаги маҳаллаларда истиқо-
мат қилаётган аёллар ўртасида спортни янада 
оммалаштириш, соғлом турмуш тарзини шакл-
лантириш мақсадида ўтказилган мусобақада 
30 ёшдан 45 ёшгача бўлган хотин-қизлар 
иштирок этди. Улар спортнинг волейбол, стол 
тенниси, бадментон, шашка турлари бўйича 
ўзаро беллашдилар. 

Гуруҳларга бўлинган ҳолда ўтказилган 
шартларни ҳакамлар ҳайъати ҳамда спорт 
мутахассислари баҳолаб борди. Юқори кай-
фиятда бўлиб ўтган мусобақа сўнгида та-
биийки ғолиблар билан бир қаторда, ўйинни 
бой берганлар ҳам бўлади. Аммо опа-сингил-
ларимизнинг кайфиятига натижалар таъсир 
қилмади. Шу тариқа, юқори кайфиятда ўтган 
мусобақа ғолибларига ташкилотчилар ва 
хомийлар томонидан диплом ҳамда эсдалик 
совғалари топширилди.

АҲОЛИ БИЛАН ЮЗМА-ЮЗ
учрашувларда муаммолар ҳал этилмоқда

“Нуроний” жамғармаси Тошкент тумани 
бўлими раиси Ю.Қодиров, халқ депутатлари 
туман Кенгаши депутати Г.Мирзараҳимова, 
“Қашқарлик” МФЙ раиси М.Аширов ва фаол-
лар нуронийларни йўқлади. 

Хусусан, “Қашқарлик” маҳалласи “Халқ-
севар” кўчаси 15-хонадонда яшовчи 1940 
йилда туғилган Баҳодир Муҳаммедовнинг хо-
надонига борилди. У ерда отахон билан бирга 
истиқомат қилаётган фарзандининг ҳолидан 
хабар олинди. Ногиронлиги бўлган шахснинг 
соғлиғи ва унинг эҳтиёжи ўрганилди. Унга за-
рур тарзда шифохонага ётқизиш ва даволаш 
билан боғлиқ масалада чоралар белгиланди.

Шунингдек, маҳалладаги бошқа кўчалар-
даги ёлғиз инсонларнинг ҳам ҳолидан хабар 
олинди. Уларнинг масалалари қайд этилиб, 
чора кўриш бўйича келишилди.

Тошкент вилоятининг бошқа бир ҳудуди-
да 1 июнь-Халқаро болаларни ҳимоя қилиш 
куни муносабати билан мактабгача таълим 
ташкилотида ўрганиш ўтказилди. Ўзбекистон 
Ёзувчилар уюшмаси аъзоси, Ўзбекистон ХДП 
Юқори Чирчиқ туман кенгаши раиси Латиф 
Мансуров ҳудуддаги 2-сонли МТТ бўлди. У 
ерда болажонлар учун яратилган шароитлар 
ва имкониятлар билан яқиндан танишди. Кам-
чиликларни бартараф этиш, ўғил-қизларнинг 
соғлиғи ва хавфсизлигини таъминлаш ҳақида 
суҳбатлар ўтказилди.

Ўз мухбиримиз.

ПОЙТАХТИМИЗНИНГ  ЧАКАНА 
САВДО ТОВАР АЙЛАНМАСИ  
ОШМОҚДА

Тошкент шаҳар статистика бошқармаси 
маълумотига кўра, 2023 йилнинг январь-ап-
рель ойларида чакана савдо товар айланма-
си 21676,6   млрд. сўмни ташкил этиб, 2022  
йилнинг мос даврига нисбатан 111,2 фоизга 
ошди. Йирик корхоналарнинг товар айланма-
си  8571,4  млрд. сўмни ташкил этди.

Пойтахтимиз туманлари кесимида  энг 
юқори улушни  3909,7   млрд. сўм  билан Чи-
лонзор тумани ташкил этди. 

Энг паст кўрсаткич  288,3   млрд. сўм Ян-
гиҳаёт туманига тегишли.

Тошкент шаҳар 
статистика бошқармаси.



Мутолаа учун танланган асарлар ичида 
машҳур журналист Уолтер Айзексоннинг Стив 
Жобс ҳаёти ҳақида ёзилган китоби ҳам албат-
та бўлиши керак, деб ҳисоблайман. Қуйида бу 
асар қанчалик аҳамиятли экани ва мен нима 
сабабдан бу китобни танлаганимни тушунтириб 
бераман.

Кўпчиликда “Apple асосчисининг ҳаёти ҳа-
қида ёзилгани учун ҳам  бу китоб дунё бестсел-
лерига айланди”, деган тушунча бор. Ҳақиқатан 
ҳам унинг оммалашиши Жобснинг компания 
асосчиси бўлгани билан боғлиқми? 

Аниқроғи, Жобс машҳур миллиардер бўлгани 
учун одамлар у ҳақида ёзилган китобни қизиқиб 
ўқияптими? Хўш, шундай бўлса нима қилибди?  
Ахир, бу чўққини забт этиш учун босиб ўтилган 
йўл бизга нотаниш эмасми? Жобснинг омади, 
хато ва камчиликлари ҳаётий мактаб эмасми? 

Демак, Стив Жобс бу даражага қандай эриш-
гани, у асос солган компания қандай қилиб 
дунёга машҳур бўлгани сизу бизни қизиқтирар 
экан, у ҳолда, албатта, Уолтер Айзексоннинг ана 
шулар ҳақида ёзган Стив Жобс таржимаи ҳоли-
ни мутолаа қилинг. Унда Айзексон Жобс ҳақида 
билган  ҳамма маълумотларини киритган. Ипидан 
игнасигача, ютуқ ва камчиликлар  борича ёри-
тилган. Ҳатто Жобсни ёқтирмайдиган, у бир вақт-
лар хафа қилган, ташлаб кетган инсонларидан 
ҳам интервьюлар олинган. Яъни, Айзексон Стив 
Жобснинг таржимаи ҳолини адекват ҳолда ёзган.

Жобсдан таржимаи ҳолини нима учун айнан 
мен ёзишимни хоҳлаётганини сўрадим. “Сен 
одамларни очиқ бўлишга ундай оласан”, деб 
тан олди Стив. Бундай жавобни кутмагандим. 
Унинг таржимаи ҳолини ёзар эканман, у бир 
вақтлар ишдан бўшатган, хафа қилган, ташлаб 
кетган ёки шунчаки жаҳлини чиқарган кўплаб 
инсонлар билан бирма-бир суҳбат ўтказиши-
мизга тўғри келишини билардим ва уларни очиқ 
суҳбатга чақирсам бу Стивга унчалик ёқмасди.... 
(Уолтер Айзексон).

Ҳақиқат ҳаммага ҳам ёқавермайди, айниқ-
са, унда ҳатолар очиб ташланса, камчиликлар 
яширилмаса, ўша инсоннниг шахсиятига шафқат 
қилмай, асар  ўқувчига рўй-рост тақдим этилса. 
Стив ҳам аввалига дўстининг бундай ҳаракатла-
ридан жаҳли чиққан. Аммо Айзексоннинг ёзиши-
ча, орадан ҳеч қанча вақт ўтмай ҳатто Жобснинг 
ўзи душманлари, собиқ маҳбубаларини Айзек-
сонга интервью беришга кўндира олган. Жобс 
Айзексоннни чеклашга уринмади. “Ҳаётимда мен 
ўзим уяладиган кўплаб номақбул ишларни қил-
ганман”, дейди Стив Жобс. Шундай қилиб, китоб 
учун қирққа яқин интервьюлар ёзиб олинди ва 
Стивнинг иқрорлари ҳам киритилди.

Асарда барча ҳақиқатлар рўй-рост очиб 
ташланган. Хуллас, китоб ютуқ ва муваффа-
қиятсизликка тўла ҳаёт ҳақида, мукаммаликка 
интилиши ва жиловлаб бўлмайдиган куч-ғайра-
ти, шахсий компьютер соҳасидаги кучли шахс 
ва истеъдодли бизнесмен ҳақида.

У МАШҲУР ТАРИХИЙ ШАХС!
НИМА УЧУН?
Стив ўзи билмаган ҳолда тарихий жараён-

ларга аралашиб қолган. Яъни,  ўзининг инно-
вацион лойиҳалари, креатив қарашлари, янгича 
фикрлари билан тараққиётга таъсир ўтказа 
олди. Ана шу таъсири сабаб ҳам у тарихда қол-
ди ва табиийки, Жобс ҳақида ёзилган асар ҳам 
дунё бестселлерига айланди. Стив одамлардан, 
ғоялардан, фикрлардан, қарашлардан анча ил-
гарилаб кетганди. Стив Жобс қайсар ва ақлли 
ижодкор, IT оламидаги ҳақиқий санъаткор эди.

Биласизми, машҳур шахсларнинг тарихий 
жараёнларга кўрсатган таъсирини таҳлил қилиш 
жудаям қизиқарли. Бугун ана шундай қизиқарли 
таҳлилни эътиборингизга ҳавола этаман. Демак, 
Уолтер Айзексон. Асар номи – Стив Жобс.

СТИВ ЖОБС
Асар қаҳрамони тенги йўқ мутахассис, биз-

га анча мураккаб кўринадиган оламнинг ўша 
мураккаблигини йўққа чиқара олган, жуда кўп 
соҳаларда меҳнат қилишнинг осон ва енгил усу-
лини тушунтира олган ихтирочи.

Жобснинг ҳаёти ютуқ ва муваффақият-
сизликларга тўла. Очиқ айтганда,  Жобс мил-
лиардер бўлса ҳам, сизу биз ўйлаганимиздек 
бахтиёр эмасди. Муаллиф, Стивни “...кўнгил-
дагидек раҳбар ёки тақлид қилиш учун ўрнак 
бўладиган инсон деб бўлмайди”, дея ёзади.

Сабаби, Жобснинг фикру хаёли иштиёққа 
тўлалиги учун ҳам суҳбатдошларини, яқинлари-
нинг доим жаҳлини чиқарган. Кескин фикрлари 
билан уларни кўпинча хафа қилиб қўйган. Лекин 
унинг барча ихтиролари Стивни феъл-атворини, 
фазилатлари ва камчиликларини  акс эттиради. 
Apple дастурий таъминоти ва бутловчи қисмлари 
бир-бирига боғлиқ бўлгани каби Стив харак-
теридаги жиҳатлар ҳам бир-бирига ўзаро боғ-
лиқдир. “Бу ягона тизимнинг бир қисми”, дейди 
Айзексон. У Стив Жобс ҳақидаги ҳикояларни ҳам 
ибратли, ҳам сабоқ оладиган даражада ёзган. 
Стивнинг табиати, етакчилик хусусияти, ҳаётий 
қадриятлари ва инновацион ғоялари ҳақида би-
лиш жуда ҳам мароқли ва фойдали.

Бир вақтлар Polaroid компаниясида ишлай-
диган ва Жобс жуда ҳам яхши кўрадиган Эдвин 
Лэнд исмли бир киши “Масалани гуманитар ва 

аниқ фанлар ёрдамида ҳал этадиган 
инсонлар буюк инсон-
лардир”, деган сўзларини 
ўқиб, Жобс ҳам шу дара-
жага чиқишни истайди ва 
ҳар қандай масалани, ҳат-
то у мураккаб бўлса ҳам 
унга аниқ фанлар орқали 
баҳо беришни, тўғри ечим 
таклиф қилишни бошлай-
ди.

Жобс гуманитар фан-
ларга бўлган муҳаббати-
ни аниқ фанларга бўлган 
кучли  қобилияти билан 
уйғунлаштира олган. Тан 
олиш керак, Стив Жобс му-
каммаликка интилган, жи-
ловлаб бўлмас куч-ғайрати 
билан компьютер соҳасида, 
жумладан, анимация, муси-
қа, телефонлар, планшет ва 
электрон китоблар сингари 
олти соҳада туб бурилиш 
ясаган ўта кучли шахс ва 
итеъдодли бизнесмен эди.

Ҳа, еттинчи соҳа ҳам бор 

бу – маркетинг! Жобс бу борада ҳам кескин 
ўзгаришлар содир этибгина қолмай, дўконлар 
концепциясини қайта кўриб чиқишга бўлган 
иштиёқни пайдо қила олган.

Қолаверса, у янги рақамли контент бозорига 
веб-сайтлардан ташқари иловалар орқали ҳам 
кириш йўлини очган. Инновацион маҳсулот 
яратиш билан кифояланмай, ишончли рақобат-
бардош компания яратди.

Тўғри, аввалига муваффақиятсизликка учра-
ди. Аммо иккинчи уринишда буни уддалади. Унга 
ижодий ғайрат билан ёндошди, креатив ғоялари-
ни ҳаётга татбиқ эта олди, илғор дастур ишлаб 
чиқарувчиларни рағбатлантира олди, уларнинг 
ақли ва меҳнатидан тўғри фойдаланди.

МУВАФФАҚИЯТ СИРИ 
НИМАДА ЭДИ?
Аввало, у новатор эди. Дунё мамлакатлари 

рақамли технологияларга асосланган янги иқ-
тисодиёт яратишга уринаётган, Қўшма Штатлар 
эса бор кучи билан инновациялар соҳасида ўз 
ўрнини топишга интилаётган бир  даврда Жобс 
ижодкорлик, топқирлик ва орзу тимсоли бўла 
олди. У 21-асрда муваффақиятга эришиш учун 
креативлик ва технологияларни бирлаштириш 
кераклигини биринчилардан бўлиб тушуниб етди.

Фараз ва ўйлар техниканинг энг юқори 
ютуқлари билан уйғунлик ҳосил қиладиган ком-
панияга асос солди. Жобс ва унинг Appleдаги 
ҳамкасблари бошқача фикрлашга журъат эта 
олди. Унинг энг катта ютуғи истеъмолчилар ав-
вал тахмин ҳам қилмаган маҳсулотларни яратди. 
Унинг муваффақияти шунда эди.

АЙЗЕКСОН ВА СТИВ ЖОБС
2004 йили Стив Жобс дўсти Уолтер Айзек-

сонга ўзи ҳақида таржимаи ҳол ёзиш таклифини 
беради. Айзексон у вақтда Бенжамин Франклин 
ҳақидаги китобни якунлаб, Альберт Эйнштейн 
ҳақидаги асарни бошлаганди. Аммо, Жобснинг 
таклифини рад этишга сабаб бу эмасди. Стив 
дўстига ўзи ҳақида китоб ёзишини сўраб муро-
жаат қилганида, унинг фаолияти айни қизғин 
паллада эди. Айзексонни фикрича, олдинда уни 
муваффақият ва омадсизликлар кутиб тургани 
аниқ ва равшан бўлган. Яъни, Айзексон дўсти 
ҳақида биографик асар ёзишга ҳали эрта, деб 
ҳисоблаган ва бу илтимосини рад этган.

Стив Жобс ўз Macintoshини реклама қилиш 
учун қанча кўп маблағ, энергия сарфлаган 
бўлса, ҳар бир лойиҳаси учун шундай ҳаракат 
қиларди, жонини ҳам аямасди. Стивда ўзига 
бўйсундира олиш қобилияти ҳам кучли бўлган. 
Ҳатто ноҳақ бўлса ҳам айбдорларча эмас, ха-
тосини тан олган ҳолда, ҳурмат ва обрў билан 
вазиятдан чиқа оларди. Appleдан ҳайдалган 
вақтда ҳам у тушкунликка тушмади, қасдма-
қасд ишга шўнғиди. Навбатдаги лойиҳаси NeXT 
ёки Pixar студиясида суратга олинган фильмми, 
хуллас, барча ижодини, ихтироларини дунёга 
кўрсата оларди, одамларни сеҳрлаб қўярди.  

Айзексон китоб ёзмаслик ҳақидаги қарори-
ни унга айтганда ҳам Жобс дўстининг Альберт 

Эйнштейн ҳақидаги китоби тақдимотига келиб 
яна ўша таклифини ўртага ташлайди. Стивнинг 
мақсадига етишмагунича ҳаракат қилавериши, 
қатъияти одамни ўйга солиб қўярди.

2009 йили унинг рафиқаси Айзексонга қўн-
ғироқ қилиб, агар Стив ҳақида китоб ёзмоқчи 
бўлса буни тезроқ бошлашини, Жобс давола-
нишнинг иккинчи курсини бошлаганини, аҳволи 
жиддий эканини айтади. Айзексон бу ҳақида 
билмасди, ана шу хабардан кейин у зудлик би-
лан китоб ёзишни бошлайди.

Лекин, бу вақтда Стивнинг бу орзуси энди 
уни ортиқ қизиқтирмай қўйганди. Чунки, соғлиғи 
билан боғлиқ муаммолар уни қийнаётганди. Стив 
китобга бўлган шашти сўнгган Айзексоннинг 
қўнғироқларига ҳам жавоб бермай қўйганди. Бир 
сафар суҳбатлашганида “китобни ёзавер, мен 
энди унга аралашамайман, ҳатто ўқимайман ҳам”, 
дейди.

ЖОБСНИНГ ВАСИЯТИ
Асарда барча ҳақиқатлар рўй-рост очиб 

ташланган. Хуллас, китоб ютуқ ва муваффа-
қиятсизликка тўла ҳаёт ҳақида, мукаммаликка 
интилиши ва жиловлаб бўлмайдиган куч-ғайра-
ти, шахсий компьютер соҳасидаги кучли шахс ва 
истеъдодли бизнесмен ҳақида.

“Мен бизнес дунёсидаги чўққиларни забт 
эта олдим. Кўпчилик менинг ҳаётимни му-
ваффақият тимсоли деб атайди. Бироқ, мен 
тан оламан, ишимдан ташқари ҳаётимда унча 
ҳам қувончларим кўп эмас ва умуман, бойлик 
бу турмушимда кўникиб қолган бир воқелик-
дир. Айни пайтда мен шифохона тўшагида 
ётибман ва бутун ҳаётимни кўз ўнгимдан 
ўказмоқдаман. Мен фаҳрланган бойлик ва 
ўлим олдида ўзининг аввалги қийматини 
йўқотганини эндигина англамоқдаман. Биз 
қўлдан бой берган моддий нарсаларга яна 
эришишимиз, ишлаб топишимиз, излаб то-
пишимиз мумкин.

Бироқ бир нарса борки, биз уни йўқотсак 
бошқа қайта топа олмаймиз. Бу ҳаётдир. Ҳозир 
сиз неча ёшда эканлигингиз ва нимага эриш-
ганлигингиз аҳамиятсиз. Барчамизда бир кун 
парда тушириладиган кун келади. Сизнинг хази-
нангиз оилангиз, севган ёрингиз, яқинларингиз, 
дўстларингизга бўлган муҳаббатингиз. Шундай 
экан, бир-бирингизни асранг, бошқалар ҳақида 
ғамхўрлик қилинг” – бу Стив Жобснинг ўлими 
олдидан айтган сўзлари эди.

Ҳақиқатан ҳам, ўйлаб кўришимиз керак бўл-
ган сўзлар. Бу китоб қандай қилиб етим бола 
оддий гараждан бошлаб дунёнинг энг катта 
бренди Appleга асос солганлиги ҳақида. Бу китоб 
ҳаёт паст ва баландликлардан иборат эканлиги, 
инсон мукаммал эмаслиги, ҳар бир муваффақият 
орқасида улкан меҳнат ва ҳаракатлар турганини 
кўрсатиб беради. Китоб ўқувчини ҳаётда катта 
мақсадлар қўйишга, меҳнат қилишга, масъулият-
ли бўлишга ҳамда тиришқоқликка ундайди.

Нигора ҲАСАНОВА,
шарҳловчи.

Ҳозир иш, югур-югурлар 40 га 
кирмаганни ҳам қаритиб ташлаяпти. 
Шундай замонда одам қандай қилиб 
97 ёшда ҳам иштиёқни йўқотмаслиги 
мумкин?.. Ҳаётга муҳаббат инсонни 
чарчатмасмикан?..

Анорбой ота Жалилов. У 20-аср-
нинг бошида, 1926 йили Тошкент ви-
лоятининг Паркент туманида дунёга 
келган. Иккинчи жаҳон урушининг 
суронли йилларида ва ундан кейинги 

қийинчилик даврларда яшаб, ҳаёт-
нинг синовларини бошдан кечирган. 
Бугун эса фарзандлари, набираю 
эваралари қуршовида яшаб келмоқ-
да. Ёши 100 га яқинлашиб қолган 
бўлса-да, саволларимизга мушоҳада 
билан, дона-дона қилиб жаоб берди.

Отахондан қадр ҳақида сўрадик...
— Қадр деганда биз ёнимизда 

бўлган дўстларимизни, атрофдаги 
яқинларимизни ва армияда ҳалок 
бўлган сафдошларимизни тушуна-
миз. Ўтганларни доимо эслаб туриш, 
ёдда сақлаш қадр ҳисобланади. Фа-
қатгина бирор бир сана муносабати 
билан эмас, юрт учун қурбон бўлган 
жасорат эгаларини ҳамиша хотирлаш 
бурчимиз, деб биламан. Уларга дуою 
фотиҳаларимиз билан ҳурмат кўрса-
тиш лозим.

Биз қанчадан-қанча қийинчи-
ликлар кўрдик. Урушни бошдан ке-
чирдик. Миллионлаб одам яқинидан 
айирилди, майиб-мажруҳ бўлди. Ис-
тагимиз энди бундай хунрезликлар, 
қон тўкилишлар бўлмасин. Чунки 
бир кун уруш бўлган жойдан 40 кун 
барака кетади.

— Бугунги авлод кўрмаган, 
бизга бутунлай бегона бўлган 

даврларда яшаган инсон сифа-
тида ўша пайтларни қандай хо-
тирлайсиз?

— Ўтмишни эсласам, бугунги кун 
билан асло солиштириб бўлмасли-
гини айта оламан. Мана, ҳозир бир 
манзилдан иккинчисига самолётда, 
вертолётда тез бора оласиз. Бизнинг 
қишлоғимиз билан туман маркази-
нинг орасида 18 километр...

1944 йил 21 октябрда бизни 
пешиндан бироз оққанда қишло-
ғимиздан олиб кетди. 18 километр 
масофани яёв босиб ўтдик. Кун 
ботишга яқин тумандаги ҳужжат 
ишларини битириб, Тошкентдаги ви-
лоят мудофаа ишлари бошқармасига 
яна пиёда йўлга чиқдик. У ерда ҳам 
текширувлар, шифокор кўриги каби 
жараёнлардан ўтдик. Ҳарбий кийим 
берилди. 3 ой давомида тайёрлов 
курсида ўқидик. 

Кейин 15-20 кишидан иборат гу-
руҳларни фронтга жўната бошлади. 
Шундан кейин биз Сибирдаги Омск, 
Томск деган шаҳарлардан ўтиб, Урал 
тоғининг туннелига бордик. У ердан 
Москвага етиб бордик. Болтиқбўйи-
даги давлатларнинг биридаги шаҳар-
га олиб борди. 2 ой ўша ерда хизмат 

қилдик. Кейин Ригага, Таллинга, 
Беларусга ўтдик. Польша билан Гер-
мания ўртасидаги шаҳардан Берлин-
га кириб бордик. Одер дарёсининг 
кўприклари портлатиб юборилган 
экан. Шунга кечиб ўтишимизга тўғри 
келди.

Гуруҳ командири сифатида “Катю-
ша”да хизмат қилдим. Қаерда хавф 
кўпроқ бўлса, ўша нуқтага зарба 
бердик. 2 май куни уруш тамом бўл-
ди. Ҳамма бир-бирини табриклади. 
Шундан сўнг 1950 йилгача Герма-
нияда хизмат қилдим. Худога шукр, 
соғ-саломат ватанга қайтдим, яшаб 
келяпман.

— Салкам бир аср яшаган ин-
соннинг бу қадар тетик ва соғлом 
бўлишининг сабаби нимада, деб 
ўйлайсиз?

— Фиқҳ китобларида ёзилишича, 
ҳар бир инсон онасининг қорнида 4 
ойу 10 кунлик бўлганида фаришта-
ларни чақирар экан. Уларга боланинг 
оғзига руҳни пуфлашни буюрар экан. 
Ана шундан кейин иккинчи фариш-
тани чақириб, бунинг тақдиротини 
ёзгин деркан. Қанча яшайди, қанақа 
яшайди, қаерда яшайди, ҳаммаси 
ёзилар экан. Ўша китобларда айти-

лишига кўра, тақдиротда ёзилгани 
бўлади. 

Лекин инсоннинг ўзи дуо билан, 
ният билан тақдирини ўзгартира 
олади. Яхшиликларга ошно бўлиш 
орқали ҳаёт йўлини танлай олади. 
Шу сабабли бугунги кун ёшларига 
нима ўқиш, ўрганиш тавсия этилаёт-
ган бўлса, ҳаммасини ўрганишларини 
тилайман. Билимларини бойитсин, 
имкон бор экан, ундан энг юқори 
даражада фойдаланишсин. 

Масалан, биз ўқиган пайтда иккита 
чет тили ўқитилган — рус ва немис 
тиллари. Немис тилини 6 соатга қўярди, 
биз эса нима кераги бор, деган нотўғ-
ри хаёл билан дарсдан қочар эдик. 
Германия қаердаю Ўзбекистон қаерда, 
деб ўйлар эканмиз ўша пайтда. Тақдир 
тақозоси билан 5 йил немис ўлкасида 
хизмат қилдим. Шунда русча-немисча 
луғат топиб, у ердагилар билан мулоқот 
ўрнатишимизга тўғри келган.

Демак, ўқиб, тил ўрганиш фақат-
гина фойда. Ҳеч қачон ортиқчалик 
қилмайди. Тил билангина чекланиб 
қолмасдан, касб-ҳунар ҳам ўрганиш 
керак. Бу биргина инсонни эмас, 
бутун жамиятни юксалтиради. Бугун 
пойдевор яхши қўйилса, эртага қий-
налмайди. Ўз ишининг устаси бўлган 
одамга ҳамиша, ҳамма жойда талаб 
ва эҳтиёж бор. 

Зилола УБАЙДУЛЛАЕВА 
суҳбатлашди.

97 ёшли бобо насиҳати

ÁÎØŠÀ×À ÔÈÊÐËÀØ 
ÆÓÐÚÀÒÄÈÐ

“МАСАЛАНИ 
ГУМАНИТАР ВА 
АНИҚ ФАНЛАР 
ЁРДАМИДА 
ҲАЛ ЭТАДИГАН 
ИНСОНЛАР 
БУЮК 
ИНСОНЛАРДИР”

 — Олий таълим тизимида амалга 
оширилаётган ислоҳотлар соғлом рақобат 
муҳитини яратиш, таълим сифатини 
ошириш, таълим олиш истагида бўлган 
ёшларимизга кенг имкониятлар ва 
шарт-шароитлар яратишга хизмат 
қилмоқда, — дейди Самарқанд давлат 
университетининг Ургут филиали 
директори Қувондиқ Ярашев. — 
Филиалимиз мамлакатимиздаги катта 
ўқув-илмий салоҳиятга эга бўлган 
СамДУнинг таркибий бир қисми 
сифатида фаолият кўрсатмоқда. Бу 
эса бизнинг зиммамизга янада катта 
масъулият юклайди. Шундан келиб 
чиққан ҳолда ўқув жараёнларига 
малакали профессор-ўқитувчиларни 
жалб қилганмиз. Жумладан, ҳозирда 1 
нафар фан доктори, профессор, 1 нафар 
фан номзоди, профессор, 3 нафар фан 
номзоди, доцент, 11 нафар фалсафа 
доктори (PhD)  ва 15 нафар ассистент 
510 нафардан зиёд талабага сабоқ 
бермоқда.

Филиалда иқтидорли талабаларни 
танлаш, улар билан мунтазам ишлаш ва 
уларни мақсадли тайёрлаш юзасидан 
тизимли ишлар йўлга қўйилган. Хусусан, 
бакалавриат таълим йўналишлари 
талабалари орасидан илмга чанқоқ 
ҳамда илмий-тадқиқотлар билан 
шуғулланишни истаганлар учун «Ёш 
илмий-тадқиқотчилар», «Креатив ёшлар», 
«Ёш дастурчилар», «Ёш иқтисодчилар», 
«Интеллект» ҳамда спорт тўгараклари 
ташкил этилган. Филиалда жами 
115 нафар талаба илмий тўгараклар 
аъзолари ҳисобланади ҳамда талабалар 
томонидан турли учрашув, суҳбат, 
семинар-тренинглар ва машғулотлар 
белгиланган режа асосида ўтказилиб 
келинмоқда.

— Самарқанд давлат университети 
Ургут филиалида иккита факультет,   
учта кафедра фаолият олиб бормоқда, 
— дейди суҳбатдошимиз биз билан 
суҳбатда. — Педагогика ва тилларни 
ўқитиш факультетида мактабгача 
таълим, бошланғич таълим, ўзбек тили 
ва адабиёт, ўзга тилли гуруҳларда рус 
тили, хорижий тил ва адабиёт, инглиз 
тили таълим йўналишлари мавжуд. 
Бизнесни бошқариш ва табиий фанлар, 
деб номланган иккинчи факультетимизда 

математика ва информатика, кимё, 
биология, бухгалтерия ҳисоби ва аудит, 
ахборот тизимлари ва технологиялари 
(тармоқ ва соҳалар бўйича), география 
ва иқтисодий билим асослари каби 
йўналишлар бор.

Мактабгача таълим ва педагогика 
кафедрасида бугунги кунда 8 нафар 
профессор-ўқитувчи, 1 нафар 
доцент, 4 нафар ассистент, 3 нафар 
ўқитувчи-стажёр фаолият юритмоқда. 
Кафедрада инглиз тили, немис тили, 
француз тили, умумий педагогика, умумий 
психология, бошланғич математика курси 
назарияси, жисмоний тарбия назарияси 
ва методикаси, назарий фонетика, 
амалий фонетика, тилларни ўқитиш 
методикаси ҳамда таълим технологияси, 
асосий ўрганилаётган тил (инглиз тили) 
фанларидан дарслар ўтилади. 

 Гуманитар фанлар кафедраси 
томонидан талабаларга тилшунослик 
асослари, тилшуносликка кириш, 
адабиётшунослик асослари, 
адабиётшуносликка кириш, ўзбек 
фольклори, эски ўзбек ёзуви, она тили 
ва болалар адабиёти, Ўзбекистоннинг 
янги тарихи, маънавиятшунослик, 
фалсафа, ўзбек адабиёти тарихи, ўзбек 
диалектологияси, фонетика, ўзбек тили, 
рус тили фанлари ўтилади. Кафедрада 
12 нафар профессор-ўқитувчи, 2 нафар 
доцент, 2 нафар (PhD), 6 нафар ассистент 
ва 2 нафар ўқитувчи-стажёр фаолият 
кўрсатмоқда.

 Бизнесни бошқариш ва табиий 
фанлар кафедрасида 9 нафар 
профессор-ўқитувчи фаолият юритади. 
Кафедрада банк иши, бухгалтерия ҳисоби, 
иқтисодиёт назарияси, микроиқтисодиёт, 
микро-макроиқтисодиёт, иқтисодчилар 
учун математика, ахборот 
технологиялари, кимё, экология ва 
табиатни муҳофазаси қилиш, болалар 
анатомияси ва физиологияси, математик 
анализ, алгебра ва сонлар назарияси, 
дастурлар асослари ва тиллари, ботаника, 
зоология, иқтисодиётда ахборот 
комплекслари ва технологиялари, бизнес 
бошқарувига кириш, чизиқли алгебра 
ва аналитик геометрия, алгоритмик 
тиллар ва дастурлаш, информатика 
асослари фанларидан дарслар ўтилади. 
Кафедрада 4 нафар фан номзоди, 5 нафар 
ўқитувчи-стажёр фаолият юритади. 

Эътиборлиси шундаки, бугунги кунда 
кафедраларнинг ҳар бирида фаолият 
йўналишидан келиб чиққан ҳолда 
илмий-тадқиқотлар олиб борилмоқда. 
«Хорижий ва аниқ фанларни ўргатишда 
педагогик ёндашув», «Ижтимоий 
гуманитар фанларни ўқитишни сифатли 
таълим талаблари асосида ташкил этиш», 
«Рақамли иқтисодиётни ривожлантириш 
асосида бизнес бошқарувида математик 
моделлаштиришни татбиқ этиш» 
мавзусидаги илмий-тадқиқот ишлар шулар 
жумласидан саналади.

— Юқорида айтганимдай, филиалимиз 
мамлакатимизда ўз ўрнига эга бўлган 

Самарқанд давлат университетининг 
таркибида фаолият кўрсатмоқда, — 
дейди филиал директори Қувондиқ 
Ярашев. — Бу нуфузли олий таълим 
даргоҳига муносиб бўлмоқлик, энг 
муҳими, талабаларнинг, уларнинг 
ота-оналарининг бизга билдираётган 
ишончини оқлаш олдимизда турган 
муҳим вазифа саналади. Ургут иқтисодий 
салоҳияти билан бир қаторда аҳоли 
сонининг кўплиги бўйича ҳам Самарқанд 
вилоятида етакчи ўринда туради. Ўзим 
ҳам шу туманда туғилиб, вояга етганим 
туфайли ҳудудда қайси йўналишдаги 
салоҳиятли кадрларга талаб катта 
эканини яхши биламан. Жамоамиз билан 
маслаҳатлашган ҳолда фаолиятимизни 
белгиланган ўқув дастурлари билан бирга 
талаб-эҳтиёжга ҳам қараб йўлга қўйиб 
бораяпмиз. Бу уйғунлик ўйлайманки, 
кутилган натижани беради.

Суҳбатимиз давомида маълум 
бўлдики, Қувондиқ Ярашев Самарқанд 
давлат университетининг география 
факультетида таҳсил олган. Ўқишдан 
кейинги фаолияти ушбу университетдаги 
география факультети билан чамбарчас 
боғлиқ бўлиб, лаборантликдан кафедра 
мудирлигигача бўлган йўлни босиб ўтди. 
Илмий ишни ёқлаб, география фанлари 
доктори соҳиби бўлди. Биз сўз юритаётган 
филиал ташкил этилгач, устозларининг 

оқ фотиҳаси билан директор бўлиб иш 
бошлади.

— Ота-онам биз, фарзандларини 
оддийлик ва камтаринлик билан 
тарбиялаб, ҳеч қачон кибр, манманликка 
берилманглар, эл-юртга нафи тегадиган 
инсон бўлинглар, деб вояга етказишган, 
— дейди Қувондиқ Ярашев. — Инсон 
қаерда бўлишидан ва қандай жойда 
яшашидан қатъий назар ҳар бир ишга 
одамийлик билан ёндошиб, иш тутса, 
ҳар доим юзи ёруғ бўлади. Ота-онасига, 
оиласига, туғилиб ўсган Ватанига бўлган 
меҳр-муҳаббат ва садоқат ҳам аслида 
бир фазилат. Яхшилик қилиш, яхши 
ном қолдириш, ўзига нисбатан талабчан 
ва бир сўзли бўлиб, лафзида туриш 
инсонни улуғлайди, танлаган касбидан 
ҳурмат-эътибор ҳам топади. Дунёдаги 
барча яхши фазилат ва хислатларни 
кўнгилларинга жойлаб, шунга амал 
қилиб яшанглар болажонларим, деб 
шу сўзларни дастурхон атрофида ҳар 
дуоларида бизларга эслатар эдилар, 
бу ўгитлар ҳалигача қулоғим остида 
жаранглаб туради. Ота-онамизнинг 
фарзанд тарбияси бўйича берган 
қимматли ўгитлари ҳам бизга ҳаётда маёқ 
бўлиб хизмат қилмоқда. Ота-онанинг 
ўз фарзандларига тўғри таълим-тарбия 
бериб, уларнинг оилада, жамиятда ўз 
ўринларини топишига кўмаклашиши 
дунёдаги энг эзгу иш. Билимли, зиёли 
бўлинглар, бундай инсонлар юрагида 
нур, яхшиликлар яшайди ва у атрофга 
қуёшдек чарақлаб нурларини сочиб 
туради, дердилар. Отам Сафар Ярашев, 
онам Марҳамат Раҳмонова фарзандлари 
билан бирга невараларини ҳам тўғри, 
ҳалол бўлишга ундаб, яхши тарбия 
берганлар. Улар бизнинг қанотларимиз, 
бахтимизга доимо ёнимизда бор 
бўлишсин, уларнинг фарзандларига 
қилган дуолари доимо бизга куч-қувват 
бағишлайди. Дастурхон атрофида, уйимиз 
остонасидан чиқишдан олдин уларнинг 
дуоларини оламиз, руҳиятимиз енгил 
бўлиб янада катта мақсадлар билан 
иш бошлаймиз. Яратганга шукроналик 
келтирамиз, яхши муҳитда, яхши оилада 
тарбия топганимизга. Илоҳим, биз, 
фарзандларининг, невараларининг 
роҳатларини кўриб, бахтимизга доимо 
соғ-саломат юришсин. 

Турмуш ўртоғим Наргизахон билан 
тўрт нафар фарзандни тарбиялаб, 
вояга етказяпмиз. Катта қизим 
Нигора Самарқанд давлат чет тиллар 
институти талабаси, Олимжон Қуролли 
Кучлар академияси курсанти. Хумора 
билан Қурбонали мактаб ўқувчиси. 
Фарзандларимизнинг камолини кўриш 
юртимиздаги тинчлик-осойишталик билан 
бевосита боғлиқ. Бугун юртимизда эл-юрт 
равнақи, тинчлиги, осойишталиги йўлида 
жуда катта ишлар амалга оширилмоқда. 
Ҳамиша мана шу юрт, Ватан учун яхши 
ишлар қилиб, ривожи, тараққиёти 
учун хизмат қилайлик. Илоҳим, 
тинчлик-осойишталигимизга кўз тегмасин, 
деймиз!

Ойгул РАЗЗОҚОВА,
журналист.

ÈÇÄÎØ ÁªËÌÎ¯ ÑÀÎÄÀÒÈ
МАМЛАКАТИМИЗДА КЕЙИНГИ ЙИЛЛАРДА БАРЧА СОҲАЛАР ҚА-

ТОРИДА ТАЪЛИМ ТИЗИМИДА ҲАМ КАТТА ЎЗГАРИШЛАР АМАЛГА 
ОШИРИЛМОҚДА. ЖУМЛАДАН, ЮРТИМИЗДАГИ НУФУЗЛИ ОЛИЙ ТАЪ-
ЛИМ ДАРГОҲЛАРИ, ШУНИНГДЕК, ХОРИЖИЙ ОЛИЙ ЎҚУВ ЮРТЛАРИ 
ФИЛИАЛЛАРИНИНГ ФАОЛИЯТ БОШЛАШИ, НОДАВЛАТ ВА ХУСУСИЙ 
СЕКТОРНИНГ ТАШКИЛ ЭТИЛИШИ ИЖОБИЙ ҲОЛАТ БЎЛДИ. БУ БИ-
ЛАН ОЛИЙ ТАЪЛИМНИНГ ҚАМРОВИ КЕНГАЙГАН БЎЛСА, ИККИНЧИ 
ТОМОНДАН ДАВЛАТ ВА НОДАВЛАТ ТАЪЛИМ МУАССАСАЛАРИ ЎРТА-
СИДА ИЖОБИЙ МАЪНОДАГИ ЎЗАРО РАҚОБАТ ТАЪМИНЛАНМОҚДА.

 ШАРОФ РАШИДОВ НОМИДАГИ САМАРҚАНД ДАВЛАТ УНИВЕРСИ-
ТЕТИНИНГ УРГУТ ФИЛИАЛИНИНГ ФАОЛИЯТИ ҲАМ ОЛИЙ ТАЪЛИМ 
ТИЗИМИДАГИ АНА ШУ ИСЛОҲОТЛАРНИНГ САМАРАСИ ҲИСОБЛА-
НАДИ. УШБУ ФИЛИАЛДА ПЕДАГОГИКА, АХБОРОТ ТЕХНОЛОГИЯ-
ЛАРИ ВА ҲУДУДДА КАДРЛАРГА ЭҲТИЁЖ ЮҚОРИ БЎЛГАН БОШҚА 
СОҲАЛАР БЎЙИЧА МАЛАКАЛИ КАДРЛАРНИ ТАЙЁРЛАШ КЎЗДА ТУ-
ТИЛМОҚДА.

»  — Олий таълим 
тизимида амалга 
оширилаётган 
ислоҳотлар соғлом 
рақобат муҳитини 
яратиш, таълим 
сифатини ошириш, 
таълим олиш 
истагида бўлган 
ёшларимизга кенг 
имкониятлар ва 
шарт-шароитлар 
яратишга хизмат 
қилмоқда, — дейди 
Самарқанд давлат 
университетининг 
Ургут филиали 
директори Қувондиқ 
Ярашев.

